
ᑐᙵᓱᒋᑦᑎ ᐆᒧᖓ 2025 ᐊᕐᕌᒍᒧᑦ ᐅᓂᒃᑳᓄᑦ ᐅᑯᓇᙵᑦ 

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC)
ᑕᐃᒪᙵᑦ ᐱᒋᐊᖅᑕᐅᓚᐅᕐᓯᒪᖕᒪᑦ 1991-ᒥ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) 
ᐱᕙᓪᓕᐊᔪᓕᕆᓂᕐᒧᑦ ᒪᑭᑕᐃᓐᓇᕐᑐᖅ ᐊᒻᒪ ᐱᓇᓱᐊᖏᓐᓇᖅᖢᓂ 
ᕿᑭᖅᑕᓂ ᓄᓇᕗᒥᑦ. ᐃᓚᒋᔭᐅᓪᓗᓂ ᐱᖓᓱᓂ ᓄᓇᓖᑦ ᓯᕗᓂᒃᓴᖏᓐᓄᑦ 
ᑲᑐᔾᔨᖃᑎᒌᓂ ᓄᓇᕗᒥᑦ ᐊᒻᒪᓗ ᐃᓚᒋᔭᐅᓪᓗᓂ ᑲᓇᑕᒥ ᐱᓕᕆᖃᑎᒌᒃᑐᓂᒃ 
ᓄᓇᖃᖅᑳᖅᑐᓄᑦ ᑮᓇᐅᔭᓕᕆᔨᐅᓂᕐᒥ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᐱᓕᕆᐊᖃᐃᓐᓇᕐᑐᑦ 
ᐱᓇᓱᐊᒐᖏᓐᓂᑦ ᐱᓕᕆᐊᖃᕋᓱᒃᑐᓂᒃ ᐃᑲᔪᖅᑐᐃᓪᓗᑎᒃ, 
ᓴᙱᒃᑎᑦᑎᕚᓪᓕᖅᐸᒃᖢᑎᒃ ᐱᓕᕆᐊᖑᓇᓱᒃᑐᓂᒃ, ᐊᒻᒪᓗ ᐅᑭᐅᕐᑕᖅᑐᕐᒥ 
ᐊᔪᕈᓐᓃᖅᑎᑦᑎᓂᕐᓴᐅᓇᓱᒃᖢᑎᒃ.

2025-ᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᑕᒪᑐᒥᖓ ᑲᔪᓯᑎᑦᑎᔪᑦ, ᐃᑲᔪᖅᑐᐃᕙᒃᖢᑎᒃ 
ᐊᔾᔨᒌᙱᑦᑑᑎᓂᒃ ᐱᓕᕆᐊᖑᔪᓂᒃ ᐅᒻᒪ ᐱᓕᕆᐊᖃᐅᕐᑐᓂᒃ ᑕᒫᓂ 
ᕿᑭᖅᑕᓂ. ᐊᕐᕌᒎᓵᕐᑐᖅ ᑮᓇᐅᔭᑎᒍᑦ ᐃᑲᔪᕐᓯᒪᔪᓂᒃ 43-ᓂ ᓇᖕᒥᓂᖅ 
ᐱᓕᕆᐊᕆᔭᐅᔪᓂᒃ, 23 ᐃᓄᖕᓄᑦ ᓇᖕᒥᓂᕆᔭᐅᓪᓗᑎᒃ, ᐃᑲᔫᑎᖃᖅᖢᑎᒃ 
ᑮᓇᐅᔭᓕᐅᕈᑎᒃᓴᖏᑦᑎᒍᑦ ᐊᖏᒡᓕᒋᐊᒃᑲᓐᓂᕈᓐᓇᖁᓪᓗᒋᑦ, ᓄᑖᓂᒃ 
ᖃᓄᐃᓕᐅᕈᑎᒃᓴᓂ ᓴᖅᑭᑎᑦᑎᓪᓗᑎᒃ, ᐊᒻᒪᓗ ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ 
ᓄᓇᖏᓐᓂ. ᐅᖃᐅᔾᔪᐃᓂᕐᒧᑦ ᐱᔨᑦᑎᕋᐅᑎᕗᑦ ᐊᒻᒪ ᐃᑲᔪᖃᑦᑕᕐᓂᕐᒧᑦ 
148-ᓄ ᓇᖕᒥᓂᖅ ᐱᓕᕆᐊᓕᖕᓄᑦ ᑎᑭᓯᒪᓕᕐᑐ, 84 ᐊᕐᓇᐅᓪᓗᑎᒃ 
ᐱᓕᕆᐊᒃᓴᑦᑎᓐᓂ ᐱᓕᕆᐊᓕᖕᓂ ᐊᒻᒪ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓪᓗᑎᒃ 
ᐊᒻᒪ ᐱᕙᓪᓕᐊᓂᒃᑯᑦ ᐃᑲᔪᖅᑕᐅᓪᓗᑎᒃ. ᐊᑐᕐᑐᐊᖅᑎᑦᑎᔾᔪᑎᒋᕙᒃᑕᑦᑎᒍᑦ, 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) 
14-ᓂ ᓄᑖᓂ ᐊᑐᕐᑐᐊᖅᑎᑦᑎᓯᒪᔪᑦ ᑲᑎᖢᑎᒃ ᐊᑭᖃᓪᓗᐊᖅᑐᓂᒃ 
$1.4 ᒥᓕᐊᓐᓂ, ᐱᓇᓱᐊᖅᑕᑦᑎᓐᓂ ᓴᙱᒃᑎᑦᑎᑉᐹᓪᓕᕈᑎᐅᓪᓗᑎᒃ 
ᐱᓕᕆᐊᖃᕐᓂᒃᑯᑦ ᐅᑭᐅᕐᑕᖅᑐᕐᒥ.

ᑕᐃᒪᙵᑦ ᐱᒋᐊᖅᑕᐅᓚᐅᕐᓯᒪᑎᓪᓗᒍ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᑐᓂᓯᓯᒪᓕᕐᑐᑦ ᒫᓂ $61.8 
ᒥᓕᐊᓐᓂ ᐃᑲᔫᑎᒃᓴᓂ 1,249 ᓇᖕᒥᓂᖅ ᐱᓕᕆᐊᓄᑦ ᓄᓇᕗᒥᑦ, 
ᐃᑲᔪᖅᐸᒃᖢᑎᒃ ᓴᙱᒃᑎᑦᑎᑉᐹᓪᓕᖅᑎᑦᑎᓂᕐᒥ ᑮᓇᐅᔭᓕᐅᕋᓱᖕᓂᕐᒥ 
ᐅᕝᕙᓘᓐᓃᑦ ᐃᑲᔪᕐᓯᒪᓪᓗᑎᒃ 200-ᓂ ᐃᖅᑲᓇᐃᔮᒃᓴᑎᒍ ᑕᒪᑐᒪᓂ ᐊᕐᕌᒍᒥ. 
ᐱᓕᕆᐊᕗᑦ ᐅᑯᑎᒎᓇᖅ ᓄᓇᖃᖅᑳᖅᑐᑦ ᐊᕐᓇᐃᑦ ᑮᓇᐅᔭᓕᐅᕋᓱᖕᓂᕐᒧᑦ 
(IWE) ᐱᓕᕆᐊᒃᓴᖅ ᐊᒃᑐᐃᓂᖃᕈᑎᒃᑲᓐᓂᐅᕗᖅ. 2025-ᒥ 
ᐃᑲᔪᕐᓯᒪᔪᒍᑦ ᒪᕐᕉᖕᓂ ᐊᖏᓗᐊᙱᑦᑐᓂᒃ ᐊᑐᖅᑐᐊᖅᑎᑦᑎᓪᓗᑕ ᐊᒻᒪ 
ᐃᑲᔫᑎᑖᕐᑎᑦᑎᓯᒪᓪᓗᑕ ᐱᓕᕆᐊᖃᖅᖢᑕᓗ ᓇᖕᒥᓂᖅ ᐱᓕᕆᐊᖃᕐᓂᕐᒧᑦ 
ᑲᑎᒪᑎᑦᑎᓂᕐᒥ ᐃᓕᓐᓂᐊᖅᑎᑦᑎᓂᒃᑯᑦ ᖃᒪᓂᑦᑐᐊᕐᒥ, ᑲᖏᖅᖠᓂᖅᒥ, 
ᐃᖃᓗᒃᑑᑦᑎᐊᕐᒥ, ᐃᖃᓗᖕᓂ ᐊᒻᒪ ᖁᕐᓗᖅᑑᕐᒥ. ᐅᑯᐊ ᐱᓕᕆᐊᕆᔭᕗᑦ 
ᐃᑲᔪᕈᑎᐅᔪᑦ ᐊᕐᓇᓂ ᐱᓕᕆᔾᔪᑎᒃᓴᓄᑦ ᐱᖁᑎᖃᖅᑎᑦᑎᓂᕐᒥᒃ, 
ᖃᐅᔨᒪᔨᐅᓪᓗᑎᒃ ᐊᒻᒪ ᐃᑲᔪᖅᑐᐃᑦᑎᐊᖅᖢᑎᒃ ᓇᖕᒥᓂᖅ 
ᐱᓕᕆᐊᕆᔪᒪᔭᖏᓐᓂ ᒫᓐᓇ ᐊᒃᓱᕈᓐᓇᖅᑐᒥ ᑮᓇᐅᔭᓕᐅᕋᓱᓇᖅᑎᓪᓗᒍ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ 
(BBDC) ᐊᐅᓚᑦᑎᔨᐅᓪᓗᑎᒃ ᑲᓇᑕ-ᓄᓇᕗᒥᑦ ᓇᖕᒥᓂᖅ ᐱᓕᕆᐊᓄᑦ 
ᐱᔨᑦᑎᕋᕐᕕᒃᒥ (CNBSC), ᐱᓕᕆᖃᑎᖃᖅᖢᑎᒃ ᐱᕙᓪᓕᐊᔪᓕᕆᔨᒃᑯᓐᓂ 

ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓂ, ᓄᓇᕗᒥᑦ ᒐᕙᒪᒃᑯᓐᓂ, ᐊᒻᒪᓗ ᑲᓇᑕᒥ 
ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᓐᓂ (CanNor), ᐃᑲᔪᕐᓯᒪᓪᓚᕆᒃᑐᑦ 
ᐱᓇᓱᐊᒐᕆᔭᑦᑎᓐᓂ. ᑕᒪᑐᒪᓂ ᐊᕐᕌᒍᒥ, 75-ᓂ ᐱᔨᑦᑎᕋᖅᑕᐅᔪᒪᓂᕐᒥ 
ᖃᐅᔨᓇᓱᒃᑐᓂᒃ ᑭᐅᓚᐅᕐᓯᒪᔪᒍᑦ, ᓄᓇᕗᒻᒥᐅᓂ ᓄᑖᖑᓛᓂ 
ᑐᓴᒐᒃᓴᓂ ᑐᓴᐅᒪᑎᑦᑎᓇᓱᒃᖢᑕ, ᐃᑲᔫᑎᒃᓴᓂᒃ, ᐊᒻᒪ ᐃᑲᔪᖅᑐᐃᕙᒃᖢᑕ 
ᖃᐅᔨᓇᓱᒃᑎᓪᓗᒋᑦ ᓇᖕᒥᓂᖅ ᐱᓕᕆᐊᕆᔪᒪᔭᖏᓐᓂ.

ᐃᓚᒋᓪᓗᒍ ᐃᑲᔪᖅᑐᐃᕙᖕᓂᖅ ᑮᓇᐅᔭᓕᐅᕈᑎᓕᐅᕋᓱᒃᑐᓂᒃ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) 
ᓯᕗᓕᐅᕐᑎᐅᓯᒪᔪᖅ ᓄᓇᕗᒥᑦ ᓇᖕᒥᓂᖅ ᐱᓕᕆᐊᓂ ᑲᑎᑎᑦᑎᓯᒪᓂᒃᑯᑦ 
ᐃᓕᓴᕆᔭᐅᓯᒪᒋᓪᓗᑎᒃ ᑲᓇᑕᒥᐅᑕᓄᑦ. ᐱᓕᕆᖃᑎᖃᕐᓂᒃᑯᑦ ᓄᓇᕗᒥᑦ 
ᑎᓴᒪᓂᒃ ᐊᓯᖏᓐᓂ ᓄᓇᖃᖅᑳᖅᑐᓂᒃ ᑮᓇᐅᔭᓕᕆᔨᐅᔪᓂᒃ, 
ᐊᐅᓚᑦᑎᖃᑕᐅᓚᐅᕐᑐᒍᑦ ᐸᕐᓇᐅᓯᐅᕐᓂᕐᒥᒃ ᐊᒻᒪ ᐊᑐᓕᖅᑎᑦᑎᓂᕐᒥ 2024-
ᒥ ᑲᓇᑕᒥ ᓄᓇᖃᖅᑳᖅᑐᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᓂᒃ 
(NACCA) ᐊᕐᕌᒍᒧᑦ ᑲᑎᒪᕕᒡᔪᐊᕐᓇᒥ ᐊᒻᒪ ᑲᑎᒪᖃᑎᒌᖕᓂᕐᒥ 
ᐃᖃᓗᖕᓂ. ᐅᓇ ᐱᒋᐊᕐᓯᒪᔪᖅ ᖁᕕᐊᓲᑎᖃᕈᑎᐅᓚᐅᕐᑐᖅ 
ᐱᕙᓪᓕᐊᔪᓕᕆᓂᕐᒥ ᐱᔪᓐᓇᕐᓂᕐᒥ ᓄᓇᕗᒥᑦ, ᐱᓕᕆᖃᑎᒌᓕᕐᓂᕐᒥ 
ᓄᓇᖃᖅᑳᖅᑐᑦ ᓇᖕᒥᓂᖅ ᐱᓕᕆᐊᖏᓐᓂ ᐊᒻᒪ ᐱᓕᕆᖃᑎᒋᔭᐅᔪᓂᒃ 
ᑲᓇᑕᒥ, ᐊᒻᒪᓗ ᓴᖅᑭᑎᑦᑎᓯᒪᓪᓗᑎᒃ ᓴᓇᐅᒐᓕᐅᕈᓐᓇᖅᑐᓂᒃ ᓄᓇᓕᖕᓂ. 
ᑲᑎᒪᖃᑎᒌᖕᓂᖅ ᐊᔪᕐᓇᙱᑎᑕᐅᓚᐅᕐᑐᖅ ᐃᑲᔪᖅᑕᐅᔪᑎᖃᖅᖢᑎᒃ 
$54,500-ᓂ ᐃᑲᔫᑎᓕᕆᓂᒃᑯᑦ ᐊᒻᒪᓗ ᐱᓕᕆᖃᑎᒌᖕᓂᕐᒧᑦ ᐃᑲᔫᑎᓂ 
ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᓐᓂ (CanNor) ᐃᒪᓐᓇ 
$37,000. ᖁᔭᓕᔪᒪᔪᒍᑦ ᑕᒪᐃᓐᓄᓕᒫᖅ ᐃᑲᔫᑎᖃᖅᑎᑦᑎᕙᒃᑐᓂᒃ ᐊᒻᒪ 
ᐱᓕᕆᖃᑎᒋᕙᒃᑕᑦᑎᓐᓂ ᑕᒪᓐᓇ ᐊᓂᒍᐃᑦᑎᐊᕈᓐᓇᕐᓂᖓᓄᑦ.

ᖃᐅᔨᒪᓪᓗᑎᒃ ᐱᒻᒪᕆᐅᓂᖓ ᖃᕋᓴᐅᔭᒃᑯᑦ ᖃᓄᐃᓕᐅᕈᑎᓂ, 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ 
(BBDC) ᐊᖏᒡᓕᒋᐊᖅᑎᑦᑎᔪᑦ ᑐᓴᐅᒪᔾᔪᑎᓕᕆᓂᕐᒥ 2025-
ᒥ. ᑐᓴᐅᒪᖃᑦᑕᐅᑎᑦᑎᓪᓗᑎᒃ ᐱᔨᑦᑎᕋᖅᑕᐅᔪᑦ ᐅᓂᒃᑳᖏᓐᓂ, 
ᖁᕕᐊᓲᑎᖃᕐᓂᖅ ᑮᓇᐅᔭᓕᐅᕋᓱᖕᓂᕐᒥ ᐊᓂᒍᐃᔪᓂᒃ ᐊᒻᒪᓗ ᖃᕋᓴᐅᔭᒃᑯᑦ 
ᐱᓕᕆᐊᕗᑦ ᓴᖅᑭᑎᓯᒪᓪᓗᑎᒍᑦ ᑕᐃᒪᓕ ᐊᒥᓱᓄᑦ ᓄᑖᓄᑦ ᖃᐅᔨᓇᓱᒃᑐᓂ 
ᖃᐅᔨᑎᑦᑎᕚᓪᓕᕈᑎᒋᔭᕗᑦ ᐱᔨᑦᑎᕋᖅᐸᒃᑕᑦᑎᓐᓂ ᓄᓇᓕᖕᓃᑦᑐᓂᒃ.

ᐊᓂᒍᐃᑦᑎᐊᕐᓂᑦᑎᓐᓄᑦ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) 6 ᑲᑎᒪᔨᖏ 
ᐃᑲᔪᕐᓯᒪᒻᒪᕆᒃᑐᑦ. ᖃᐅᔨᒪᑦᑎᐊᖅᖢᑎᒃ ᕿᑭᖅᑕᓃᑦᑐᓂᒃ, ᐃᓚᖃᖅᖢᒍ 
ᐱᓕᕆᐊᖃᑦᑎᐊᖏᓐᓇᕐᓂᖏᓐᓂᒃ, ᑕᒪᒃᑯᐊ ᐱᓕᕆᐊᒃᓴᐃᑦ 
ᐊᒻᒪ ᐱᔨᑦᑎᕋᐅᑎ ᓄᓇᕗᒻᒥᐅᑦ ᐱᔪᒪᔭᖏᑦᑎᒎᖓᓪᓗᑎ ᐊᒻᒪ 
ᐱᓇᓱᐊᕈᒪᔭᖏᑦᑎᒍᑦ.

ᐃᓱᒪᒋᔭᖃᕐᑎᓪᓗᑕ ᐊᕐᕌᒍᒥ ᐊᓂᒍᓵᖅᑐᒥᓐ, ᐃᑲᔪᖅᑕᐅᓯᒪᓪᓚᕆᒃᐳᒍᑦ 
ᐱᓇᓱᑦᑎᐊᖅᑐᓂᒃ, ᐱᓇᓱᐊᒻᒪᕆᒃᑐᓂᒃ ᐊᒻᒪ ᐱᓕᕇᓐᓇᕈᓐᓇᖅᑐᓂ 
ᐱᔨᑦᑎᕋᖅᑕᑦᑎᓐᓂ. ᐊᓂᒍᐃᕐᐸᓪᓕᐊᓂᖏᑦ ᐅᕙᑦᑎᓐᓂ ᐃᑲᔪᒻᒪᕆᒃᑐᖅ 
ᑲᔪᓯᔪᓐᓇᕐᓗᑕ ᐃᑲᔪᖃᑦᑕᕐᓂᕐᒥ ᐱᕙᓪᓕᐊᔪᓕᕆᓂᕐᒥ ᐅᑭᐅᕐᑕᖅᑐᕐᒥ.

3



4



ᑐᓴᒐᒃᓴᐃᑦ ᐃᒃᓯᕙᐅᑕᕐᒥ
ᐃᒃᓯᕙᐅᑕᕆᔭᐅᓪᓗᖓ ᐅᑯᓄᖓ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐᓄ (BBDC), 
ᖁᕕᐊᓱᒻᒪᕆᒃᑐᖓ ᐊᕐᕌᒍᒥ ᖃᓄᐃᓕᐅᕐᓯᒪᔭᑦᑎᓐᓂ ᐊᒃᑐᐃᓂᖃᓂᑦᑎᓂ ᐊᒻᒪ ᐱᕙᓪᓕᐊᑎᑦᑎᓂᕐᒥᒃ. 2025-
ᒥ ᑲᑎᒪᔨᕗᑦ ᐱᓕᕆᒻᒪᕆᓚᐅᕐᑐᑦ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᑲᒪᒋᔭᖃᕈᓐᓇᐃᓐᓇᖁᓪᓗᒋ ᐊᒻᒪ ᐱᓕᕆᖃᑎᖃᐃᓐᓇᕐᓗᑎᒃ ᑮᓇᐅᔭᓕᐅᕈᑎᖃᕋᓱᒃᑐᓂ ᒫᓂ ᕿᑭᖅᑕᓂ. 
ᖃᐅᔨᒪᔪᒍᑦ ᐱᓕᕆᐊᕆᔭᐅᔪᑦ ᒥᑭᒃᑲᓗᐊᕐᐸᑕ ᐃᑲᔫᑎᖃᕐᑐᖅ ᓄᓇᓕᖕᓂ ᓴᙱᓂᕐᓴᐅᑎᑦᑎᓪᓗᑎ ᐊᒻᒪᓗ ᓄᓇᓕᖕᓂ 
ᐱᕙᓪᓕᐊᑎᑦᑎᓂᕐᒥᒃ. ᐃᑲᔪᕐᐸᒃᖢᑕ ᐃᓄᐃᑦ ᓇᖕᒥᓂᖅ ᐱᓕᕆᐊᖏᓐᓂᒃ, ᐊᕐᓇᓂ ᑮᓇᐅᔭᓕᐅᕋᓱᖃᑦᑕᖅᑐᓂᒃ ᐊᒻᒪᓗ 
ᓴᕿᑉᐸᓪᓕᐊᔪᓂ ᖃᓄᐃᓕᐅᕈᑎᒃᓴᓂ, ᐃᑲᔪᖃᑦᑕᕐᑐᒍᑦ ᓴᖅᑭᑎᑦᑎᕙᓪᓕᐊᓂᕐᒥ ᓇᖕᒥᓂᖅ ᐱᓇᓱᒍᓐᓇᕈᑎᓂ ᐊᒻᒪ 
ᓯᕗᓂᒃᓴᒥ ᑭᓱᖃᕐᓇᕐᔫᒥᔪᒥ ᓄᓇᕗᒥᑦ. ᐊᓂᒍᐃᑦᑎᐊᕈᑎᐅᔪᑦ ᓇᓗᓇᐃᔭᕐᑕᐅᓯᒪᔪᑦ ᐅᕙᓂ ᐅᓂᒃᑳᒥ ᓇᓗᓇᐃᕐᓯᓯᒪᔪᑦ 
ᐱᔨᑦᑎᕋᖅᑕᕗᑦ ᐱᓇᓱᓪᓚᕆᖕᓂᖕᓐᓂᒃ, ᐃᖅᑲᓇᐃᔭᖅᑎᕗᑦ ᐊᔪᙱᓐᓂᖏᓐᓂᒃ, ᐊᒻᒪᓗ ᓴᙱᓂᖏᓐᓂᒃ 
ᐱᓕᕆᖃᑎᒋᖃᑦᑕᖅᑕᕗᑦ ᓄᓇᕗᒥᑦ ᐊᓯᐊᓂᓪᓗ.

ᐱᑦᓯᐅᓛᒃ ᓲ

ᑐᓴᒐᒃᓴᐃᑦ ᐊᐅᓚᑦᑎᔨ ᐊᖓᔪᖅᑳᒥ
ᑕᒪᑐᒪᓂ ᐊᕐᕌᒍᒥ ᐱᕈᖅᐸᓪᓕᐊᓂᐅᕗᖅ, ᐱᓕᕆᖃᑎᖃᕐᓇᐅᓪᓗᓂᓗ ᐊᒻᒪᓗ ᐱᓇᓱᐊᕋᓱᒻᒪᕆᖕᓇᖅᖢᓂ ᐅᑯᓄᖓ 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC). ᑐᓂᓯᓂᖕᒥ $1.4 ᒥᓕᐊᓐᓂ ᓄᑖᓂ 
ᐊᑐᕐᑐᐊᖅᑕᐅᔪᒃᓴᓂ ᐃᑲᔪᕈᑎᐅᓪᓗᓂ 140 ᐅᖓᑖᓂ ᑮᓇᐅᔭᓕᐅᕋᓱᒃᑎᓂᒃ ᒪᐅᓇ ᑮᓇᐅᔭᖃᖅᑎᑦᑎᓂᒃᑯᑦ ᐊᒻᒪ 
ᖃᐅᔨᒪᑎᑦᑎᓂᕐᒥ ᐱᔨᑦᑎᕋᐅᑎᑎᒍᑦ, ᑕᐃᒪᓕ ᑕᑯᓯᒪᕗᒍᑦ ᐅᓂᒃᑳᓕᐊᕆᔭᐅᕙᒃᑐᓂᒃ ᐱᓇᓱᒻᒪᕆᒍᑎᓂᒃ ᐊᒻᒪ 
ᐊᓂᒍᐃᑦᑎᐊᕈᑎᓂᒃ. ᐱᒋᐊᕐᓯᒪᑎᑦᑎᓂᕐᐳᖅ ᓄᓇᖃᖅᑳᖅᑐᓂᒃ ᐊᕐᓇᓂ ᑮᓇᐅᔭᓕᐅᕈᑎᖃᕈᑎᓄᑦ ᐱᓕᕆᐊᒃᓴᒥ 
ᓄᓇᓕᖕᓂ ᐊᔾᔨᒌᙱᑦᑑᑎᓂ, ᐊᒻᒪᓗ ᖃᓄᐃᓕᐅᕈᑎᒋᓚᐅᕐᑕᕗᑦ ᑐᙵᓱᒃᑎᑦᑎᔨᐅᖃᑕᐅᓪᓗᑕ 2024-ᒥ ᑲᓇᑕᒥ 
ᓄᓇᖃᖅᑳᖅᑐᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᓂᒃ (NACCA) ᐊᕐᕌᒍᒧᑦ ᑲᑎᒪᕕᒡᔪᐊᕐᓇᒥ ᐊᒻᒪ 
ᑲᑎᒪᖃᑎᒌᖕᓂᕐᒥ ᐃᖃᓗᖕᓂ, ᓴᖅᑭᑎᑦᑎᓯᒪᓂᐅᕗᖅ ᐱᓇᓱᐊᒻᒪᕆᖕᓂᑦᑎᖕᓂ ᓴᙱᒃᑎᑉᐹᓪᓕᖅᑎᓪᓗᒋᑦ ᐃᓄᐃᑦ ᐊᒻᒪ 
ᓄᓇᖃᖅᑳᖅᑐᑦ ᓇᖕᒥᓂᖅ ᐱᓕᕆᐊᖏᓐᓂ ᒪᐅᓇ ᐃᑲᔪᖅᑐᐃᖃᑦᑕᕐᓂᕐᒥ ᐋᖅᑭᒃᑕᐅᓯᒪᔪᓂ ᐊᒻᒪ ᐱᓕᕆᖃᑎᖃᐅᕐᓂᕐᒥ. 
ᓯᕗᒧᑦ ᑕᐅᑐᒃᖢᓂ, ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᔪᓯᓂᐊᕐᑐᑦ 
ᐱᓕᕆᐊᕗᑦ ᐊᖏᒡᓕᒋᐊᒃᑲᓐᓂᕐᓗᒍ, ᓴᙱᒃᑎᑉᐹᓪᓕᕐᑎᓪᓗᒋᑦ ᐱᓕᕆᖃᑎᒋᕙᒃᑕᕗᑦ ᐊᒻᒪ ᐱᔨᑦᑎᕋᐅᑎᕗᑦ ᓄᓇᕗᒻᒥᐅᑦ 
ᑮᓇᐅᔭᓕᐅᕋᓱᒃᐸᒃᑐᑦ ᐱᔪᒪᔭᖏᑦᑎᒍᑦ.

ᕚᓗᕆ ᑯᒡᒪᓐᑯ

ᓯᕗᒧᑦ ᕿᒥᕐᕈᓂᖅ 2026-ᒧᑦ
ᒫᓐᓇ ᖃᓄᐃᓕᐅᕐᓂᒃᑯᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) 
ᐱᒋᐊᕐᑐᑦ 2026-ᒥ ᑕᐅᑐᑦᑎᐊᕐᓂᒃᑯᑦ: ᐊᖏᒡᓕᕚᓪᓕᕐᑎᓪᓗᒋᑦ ᑮᓇᐅᔭᓕᐅᕈᑎᒃᓴᑦ ᐃᓄᖕᓄᑦ ᐊᒻᒪ 
ᐊᕐᓇᓄᑦ ᐱᓕᕆᐊᓄᑦ, ᐱᐅᓯᕚᓪᓕᕐᑎᓪᓗᒍ ᐱᓕᕆᐊᓂᒃ ᖃᐅᔨᒪᓂᕐᐳᑦ ᐊᒻᒪ ᐃᑲᔪᕈᑎᕗᑦ ᐊᒻᒪᓗ 
ᑐᓴᐅᒪᔭᐅᑎᓪᓗᒋᑦ ᐊᓂᒍᐃᑦᑎᐊᕈᑎᕕᓃᑦ ᐱᔨᑦᑎᕋᖅᑕᑦᑎᓐᓄᑦ ᖃᕋᓴᐅᔭᓕᕆᓂᒃᑯᑦ. ᐱᓇᓱᐊᒐᖃᕋᑦᑕ 
ᐱᕙᓪᓕᐊᔪᓐᓇᖅᑎᑦᑎᓇᓱᒃᖢᑕ ᑮᓇᐅᔭᓕᐅᕈᑎᐅᔪᓐᓇᕐᑐᓂᒃ ᓄᓇᕗᒥᑦ – ᓯᕗᓂᒃᓴᑦᑎᓐᓂ ᐃᑲᔫᑎᐅᔪᓐᓇᖅᑐᓂᒃ 
ᖃᓄᐃᓕᐅᕈᑎᐅᓇᓱᒃᑐᓂᒃ ᑮᓇᐅᔭᓕᐅᕈᑎᖃᕋᓱᒃᑐᑦ ᓯᕗᓂᒃᓴᖏᓐᓂ ᐋᖅᑭᒃᓱᐃᓇᓱᖕᓂᒃᑯᑦ.

ᐊᑕᐅᑦᑎᒃᑯᑦ, ᐃᑲᔪᖅᑕᐅᓪᓗᑕ ᐃᖅᑲᓇᐃᔭᖅᑎᑦᑎᓐᓄᑦ, ᑲᑎᒪᔨᓄᑦ, ᐱᓕᕆᖃᑎᒋᕙᒃᑕᑦᑎᓐᓄᑦ ᐊᒻᒪ ᓄᓇᓕᖕᓂ 
ᐋᖅᑭᒃᓱᐃᕙᓪᓕᐊᔪᒍᑦ ᓴᖏᓂᕐᓴᐅᔾᔪᑎᐅᔪᓐᓇᖅᑐᓂᒃ ᐊᒻᒪ ᓇᖕᒥᓂᖅ ᐊᔪᙱᔾᔪᑎᐅᔪᓐᓇᖅᑐᓂ ᕿᑭᖅᑕᓂ.

ᐱᓕᕆᐊᒃᓴᐃᑦ ᐊᒻᒪ ᐱᔨᑦᑎᕋᐅᑎᑦ
•	ᓇᖕᒥᓂᕐᒥ ᐱᕙᓪᓕᐊᑎᑦᑎᓂᕐᒧ ᐊᑐᖅᑐᐊᕈᑏᑦ ᐊᒻᒪᓗ ᓇᓗᓇᐃᒃᑯᑏᑦ: 
ᐊᑭᓕᖅᑕᐅᔪᓐᓇᖅᑐᓂ ᐊᑐᖅᑐᐊᒐᓂ ᐊᒻᒪᓗ ᐊᑐᖅᑐᐊᕐᓂᕐᒧ 
ᓇᓗᓇᐃᒃᑯᑎᓂ ᐊᑐᖅᑎᑦᑎᕙᒃᑐᑦ $250,000-ᓄᑦ ᑎᑭᒍᓐᓇᖅᑐᓂᑦ 
ᐃᑲᔪᖁᓪᓗᒋ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐱᕈᖅᐸᓪᓕᐊᓂᕐᒥ 
ᐅᓄᖏᑦᑑᔪᓂ ᓇᖕᒥᓂᐅᔪᓂ.

•	ᓇᖕᒥᓂᕐᓄ ᐃᑲᔪᕐᓂᖅ ᐊᒻᒪᓗ ᐅᖃᖃᑎᒌᖕᓂᖅ: ᐃᓚᒌᖁᑎᕗᑦ 
ᐃᑲᔪᖃᑦᑕᖅᑐᑦ ᓇᖕᒥᓂᐅᔪᓂᑦ ᐃᓱᒪᒋᔭᐅᔪᓂᑦ ᐱᕙᓪᓕᐊᑎᑦᑎᓂᕐᒥ, 
ᐱᒋᐊᖅᑎᑦᑎᓪᓗᑎᒃ ᓇᖕᒥᓂᐅᔪᓂ ᓴᖅᑭᑎᑦᑎᓂᕐᒥ, ᐊᖏᒡᓕᒋᐊᕐᓂᕐᒥ 
ᓇᖕᒥᓂᐅᔪᓄᑦ ᒪᑭᑕᕙᒌᖅᑐᓄᑦ, ᐊᒻᒪᓗ ᓇᖕᒥᓂᕐᒧ ᑐᓗᖅᑕᕈᑎᓂᑦ 
ᐋᖅᑭᒃᓱᐃᓂᕐᒥ.

•	 ᑐᕌᖅᑎᑦᑎᓂᕐᒥ ᐊᒻᒪᓗ ᐊᐅᓚᑦᑎᓂᕐᒥ ᐱᔨᔅᓯᕋᕐᓂᖅ: 
ᖃᐅᔨᖃᑎᒌᓕᕐᓂᕐᒥ ᐊᓯᖏᓐᓂ ᑮᓇᐅᔭᒃᓴᓂ ᐱᓕᕆᔨᐅᔪᓂᑦ ᐊᒻᒪᓗ 
ᑮᓇᐅᔭᔨᕆᔨᐅᔪᓂ ᐊᐅᓚᑦᑎᖃᑦᑕᖅᑐᒍᑦ ᐱᔨᔅᓯᖅᑕᕈᑦ ᖃᐅᔨᒪᖁᓪᓗᑕ 
ᐃᓗᐃᑦᑐᒥ ᐃᑲᔪᖅᑕᐅᓂᖏᓐᓂ.

•	 ᒪᒃᑯᒃᑐᑦ ᓇᖕᒥᓂᖃᖃᑕᐅᔪᑦ ᐃᑲᔪᕐᓗᒋ: ᐊᖏᖅᓯᒪᔪᒍᑦ ᐃᑲᔪᖅᓱᐃᓗᑕ 
ᒪᒃᑯᒃᑐᓂᑦ ᓇᖕᒥᓂᖃᖃᑕᐅᔪᓂ ᐃᒪᐃᓕᐅᕐᓗᑕ ᐃᑲᔪᖅᑎᑖᖅᑎᓪᓗᒍ 
ᐊᒻᒪᓗ ᐃᓅᓱᒃᑐᑦ ᓇᖕᒥᓂᖃᖅᑐᑦ ᐃᑲᔪᕐᓗᒋ.

•	ᐱᓕᒻᒪᒃᓴᓂᕐᒧ ᐱᓕᕆᐊᖑᔪᓂᑦ ᓇᖕᒥᓂᖃᕐᓂᕐᒥ ᐱᔨᔅᓯᖅᑕᑦᑎᓐᓄ: 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂ ᐃᓕᓐᓂᐊᖅᑎᑦᑎᕙᒃᑐᒍᑦ ᐱᔨᔅᓯᖅᑕᕗᑦ 
ᐱᔪᓐᓇᕐᓂᐅᔪᓂ ᐊᒻᒪᓗ ᖃᐅᔨᒪᓂᐅᔪᓂ ᖃᐅᔨᒪᔭᕆᐊᖃᖅᑐᓂ 
ᖃᐅᔨᑎᖦᖢᑎᒍ ᓇᖕᒥᓂᕆᔭᖏᓐᓂ ᐱᓕᕆᑦᑎᐊᕈᓐᓇᖅᓯᖁᓪᓗᒋ.

•	 ᐊᐅᓚᑦᑎᓂᖅ ᑲᓇᑕ−ᓄᓇᕗᑦ ᓇᖕᒥᓂᕐᓄ ᐱᔨᔅᓯᕐᕕᖕᒥ (CNBSC): 
ᐱᓕᕆᖃᑎᒋᓪᓗᒋ ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᑲᓇᑕ−
ᓄᓇᕗᑦ ᓇᖕᒥᓂᕐᓄ ᐱᔨᔅᓯᕐᕕᖕᒥ (CNBSC) ᐊᐅᓚᑕᕗᑦ, ᐊᔾᔨᒌᖏᑦᑐᓂ 
ᑐᓴᐅᒪᔪᑎᒃᓴᓂᑦ ᐊᒻᒪᓗ ᐃᑲᔫᑎᒃᓴᓂᑦ ᐱᔨᔅᓯᕋᖃᑦᑕᖅᑐᑦ ᐃᓄᖕᓄᑦ 
ᓴᓇᕝᕕᑦᑎᓐᓄᐊᖅᑐᓄ, ᐅᖄᓚᐅᑎᑎᒍ, ᐃᕐᖐᓐᓈᖅᑕᐅᑎᒃᑯᑦ, ᐊᒻᒪᓗ 
ᐃᑭᐊᕐᒥᖅᓯᐅᑎᒃᑯᑦ ᐊᑐᖅᑕᐅᔪᓐᓇᖅᑐᑎᒍᑦ. 

•	 ᐅᖃᐅᔾᔪᐃᓂᖅ ᐊᒻᒪᓗ ᐃᓕᓴᐃᔨᖃᕐᓂᕐᒧᑦ ᐱᓕᕆᐊᖑᔪᑎᒍ 
(AMP) ᑐᕌᖅᑎᑦᑎᓃᑦ: ᐱᓕᕆᖃᑎᒋᓪᓗᒋᑦ ᓄᓇᕗᒥᑦ ᓄᓇᓕᖕᓂ 
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ 
ᑳᑕᓚᐃᔅ+, ᐃᔨᔅᓯᕋᖅᑕᕗ ᑐᕌᖅᑎᖃᑦᑕᖅᑕᕗ ᐅᖃᐅᔾᔪᐃᓂᖅ 
ᐊᒻᒪᓗ ᐃᓕᓴᐃᔨᖃᕐᓂᕐᒧᑦ ᐱᓕᕆᐊᖑᔪᒧ (AMP), ᐊᑭᖃᖏᑦᑐᒥ 
ᐃᓕᓴᐃᔨᖃᖅᑎᑦᑎᓂᕐᒥ ᐱᓕᕆᖃᑦᑕᖅᑐᑦ ᑳᑕᓚᐃᔅ+ ᐅᖃᐅᔾᔪᖅᓱᐃᔨᖏᑦ 
ᐊᑐᖅᖢᒋ ᑕᒪᐃᓐᓄ ᐃᓄᖕᓄ, ᓇᖕᒥᓂᖃᖅᑐᓄ, ᑲᑐᔾᔨᖃᑎᒌᓄᑦ, 
ᑯᐊᐳᕇᓴᓄᑦ, ᕼᐋᒪᓚᒃᑯᓐᓄ, ᑮᓇᐅᔭᓕᐅᖏᑦᑐᓄ ᑲᑐᔾᔨᖃᑎᒌᓄᑦ, ᐊᒻᒪᓗ 
ᐃᓅᖃᑎᒌᓐᓂᕐᒧᑦ ᐱᓕᕆᕝᕕᖕᓄ ᓄᓇᕗᑦ ᐃᓗᐊᓂᓕᒫᖅ.

•	ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᕐᓂᖏᑦ (IWE) ᐱᓕᕆᐊᖑᔪᖅ: 
ᐃᑲᔪᖅᖢᒋᑦ ᓄᓇᖃᖅᑳᖅᑐᖅ ᐊᕐᓇᐃᑦ ᓇᖕᒥᓂᖃᕐᓂᖏᑦ ᓄᓇᕗᑦ 
ᐃᓗᐊᓂᓕᒫᖅ, ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᕐᓂᖏᑦ (IWE) 
ᑲᑎᒪᑎᑦᑎᓲᖅ, ᐱᓕᒻᒪᒃᓴᕐᑎᑦᑎᓪᓗᓂ, ᐃᓕᓴᐃᔨᖃᖅᑎᑦᑎᓪᓗᓂ, ᐊᒻᒪᓗ 
ᑮᓇᐅᔭᒃᓴᓂ ᐊᑐᖅᑐᐊᕐᓂᕐᒥ−ᒥᑭᑦᑐᓂ ᐊᑐᐃᓐᓇᐅᑎᑦᑎᓂᕐᒥ. ᑮᓇᐅᔭᒃᓴᓂ 
ᐱᑖᖅᖢᑎᒃ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ 
ᑲᑐᔾᔨᖃᑎᒌᖏᑦ, ᑖᓐᓇ ᑎᓴᒪᓄᑦ−ᐅᑭᐅᓄᑦ ᐱᒋᐊᖅᑕᐅᓯᒪᔪᖅ 
ᑐᕌᒐᖃᖅᑐᖅ ᐱᔪᓐᓇᖅᓯᑎᑦᑎᓗᓂ ᓄᓇᖃᖅᑳᖅᓯᒪᔪᓂ ᐊᕐᓇᓂ 
ᓇᖕᒥᓂᕐᒧ ᐱᓕᕆᐊᕆᓇᓱᒃᑕᖏᓐᓂ.

•	ᓇᖕᒥᓂᕐᓄ ᐊᑐᐊᒐᕐᓂ ᐱᕙᓪᓕᐊᑎᑦᑎᓂᖅ ᐊᒻᒪᓗ ᑭᒡᒐᖅᑐᐃᓂᖅ: 
ᐱᓕᕆᖃᑎᖃᖃᑦᑕᖅᑐᒍᑦ ᐊᑐᐊᒐᓂ ᐱᕙᓪᓕᐊᑎᑦᑎᓂᕐᒥ, ᐊᓯᔾᔨᖁᔨᓂᕐᒥ, 
ᑭᒡᒐᖅᑐᐃᓂᕐᒥ, ᐊᒻᒪᓗ ᑐᓴᐅᒪᖃᑎᒌᖕᓂᕐᒥ ᐃᑲᔪᖁᓪᓗᒋ ᓇᖕᒥᓂᐅᔪᑦ 
ᐱᓕᕆᕝᕕᖓᓂ ᐱᓕᕆᑦᑎᐊᖅᑐᓂ ᑕᒪᐃᓐᓂ ᓄᓇᓕᓕᒫᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᒥᒃᓵᓄᑦ
ᕿᑭᖅᑕᓂ ᐊᕕᒃᑐᖅᓯᒪᔪᒥ ᐱᔪᒪᓂᖃᖅᑐᖅ ᐱᕙᓪᓕᐊᑎᑦᑎᓂᕐᒧ ᑲᑐᔾᔨᖃᑎᒌᒃ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐱᕙᓪᓕᐊᑎᑦᑎᓂᕐᒧ 
ᑲᑐᔾᔨᖃᑎᒌᖑᔪᖅ ᑎᒃᑯᐊᖅᓯᓯᒪᓪᓗᓂ ᐱᔨᔅᓯᕆᐊᒥ ᑮᓇᐅᔭᓕᕆᓂᕐᒧ ᐱᕈᖅᐸᓪᓕᐊᓂᕐᒥ ᐊᒻᒪᓗ 
ᓇᖕᒥᓂᓄ ᐱᕙᓪᓕᐊᑎᑦᑎᓂᕐᒧ ᐱᑕᖃᕆᐊᖃᖅᑐᓂ ᕿᑭᖅᑕᓂ ᐊᕕᒃᑐᖅᓯᒪᔪᒥ ᓄᓇᕗᑦ ᐃᓗᐊᓂ.

ᐱᕈᖅᐸᓪᓕᐊᑎᑦᑎᓂᕐᒥ ᑐᓴᐅᒪᖃᑎᒌᒃᑐᓂ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ ᓄᓇᕗᒥᑦ ᓄᓇᓕᖕᓂ  
ᓯᕗᓂᒃᓴᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᐊᒻᒪᓗ ᑲᓇᑕᒥ ᓄᓇᖃᖅᑳᖅᑐᓄᑦ 
ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ, ᐱᐅᓯᒋᐊᖅᑎᑕᐅᓪᓗᓂ ᐃᑲᔪᕆᐊᕐᓂᕆᔭᑦᑎᓐᓂ ᐊᒻᒪᓗ ᐊᒃᑐᐃᓂᕆᔭᑦᑎᓐᓂ.

ᐱᔪᓐᓇᖅᓯᑎᑦᑎᓂᖅ ᓇᖕᒥᓂᐅᔪᓂ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖅᑲᓇᐃᔭᕐᓂᕐᒥ

ᐱᓇᔪᒃᑕᑦᑕ ᐃᓗᓕᓪᓗᐊᑕᕆᔭᖓ ᑮᓇᐅᔭᓕᕆᓂᕐᒧᑦ ᐃᑲᔪᕐᓂᕐᒥ ᐊᒻᒪᓗ ᐅᖃᐅᔾᔪᖅᓱᐃᓂᕐᒧ ᐱᔨᔅᓯᕋᕐᓂᕐᒥ ᓄᑖᓄᑦ 
ᐊᒻᒪᓗ ᐊᖏᒡᓕᒋᐊᕈᒪᔪᓄᑦ ᓇᖕᒥᓂᐅᔪᓄᑦ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂ. ᑕᐃᒪᐃᓕᐅᖅᑎᓪᓗᑕ, ᑐᕌᒐᖃᖅᑐᒍᑦ 
ᑮᓇᐅᔭᓕᕆᓂᕐᒧ ᐱᕙᓪᓕᐊᑎᑦᑎᓂᕐᒥ ᐊᐅᓚᔾᔭᒃᓯᒋᐊᕐᓂᕐᒥ ᐊᒻᒪᓗ ᐃᖅᑲᓇᐃᔮᒃᓴᓂ ᐱᕕᒃᓴᓂ ᓴᖅᑭᑎᑦᑎᓂᕐᒥ ᓄᓇᕗᒻᒥᐅᓄᑦ.

ᐊᐅᓚᑦᑎᓂᖅ $7 ᒥᓕᐊᓐᓂ ᐃᑲᔪᕈᑎᒃᓴᓄᑦ ᑮᓇᐅᔭᒃᓴᓂ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᐅᓚᑦᓯᕙᑦᑐᑦ ᑮᓇᐅᔭᐃᔭᐅᑎᓂᑦ $7 ᒥᓕᐊᓐ 
ᖃᓂᒋᔭᖓᓃᑦᑐᓂ ᑮᓇᐅᔭᓂᑦ, ᐊᑐᖅᑕᐅᕙᒃᖢᓂᑦ ᐱᔪᓐᓇᖅᑐᓄᑦ ᓇᖕᒥᓂᖃᖅᑎᓄᑦ ᐊᑐᖅᑐᐊᖅᑕᐅᕙᑦᑐᑎᒃ ᐅᕝᕙᓘᓐᓃᑦ 
ᐊᑐᖅᑐᐊᕈᓐᓇᕐᓂᖏᓐᓂᑦ ᓇᓗᓇᐃᒃᑯᑎᓂ ᐃᑲᔪᖁᓪᓗᒋ ᓇᖕᒥᓂᕐᒥ ᐱᒋᐊᕐᓂᕐᒥ, ᐱᕈᖅᐸᓪᓕᐊᓂᕐᒥ, ᐊᒻᒪᓗ ᐱᓕᕆᑦᑎᐊᕐᓂᕐᒥ. 

ᐃᑲᔪᕐᓂᖅ ᓇᖕᒥᓂᕐᒥ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐱᕈᖅᐸᓪᓕᐊᓂᕐᒥ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐊᖏᖅᓯᒪᔪᖅ ᐊᐅᓚᑦᑎᓂᕐᒥ 
ᓇᖕᒥᓂᐅᔪᓂ ᐱᓕᕆᕙᓪᓕᐊᔪᓂ ᐊᒻᒪᓗ ᐊᖏᒡᓕᕙᓪᓕᐊᔪᓂ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂᓕᒫᖅ. 
ᐃᓗᐃᑦᑐᒥ ᓇᖕᒥᓂᓕᕆᓂᒃᑯᑦ ᐱᔨᔅᓯᕋᕐᓂᖅ, ᐊᑐᖅᑐᐊᑎᑦᑎᓂᖅ, ᐊᒻᒪᓗ ᐅᖃᖃᑕᐅᔪᓐᓇᖅᑐᑎᒃ ᐱᓕᕆᔨᐅᓪᓗᑕ, 
ᐱᓕᕆᓇᓱᒃᑐᒍᑦ ᓄᓇᓕᖕᓂ ᓇᖕᒥᓂᖃᖃᑕᐅᔪᓂᑦ ᐃᑲᔪᕐᓗᑕ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ ᐱᕈᖅᐸᓪᓕᐊᓂᕐᒥ.

ᑕᐅᑐᙳᐊᖅᑕᕗᑦ ᑮᓇᐅᔭᓕᕆᓂᕐᒧᑦ ᐱᕈᖅᐸᓪᓕᐊᓂᕐᒥ ᐊᒻᒪᓗ ᐃᖅᑲᓇᐃᔮᒃᓴᓂ ᓴᖅᑭᑦᑎᓂᕐᒥ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂ (BBDC), ᑕᐅᑐᙳᐊᖅᑕᕗᑦ 
ᑮᓇᐅᔭᓕᕆᓂᕐᒧᑦ ᐱᕈᖅᐸᓪᓕᐊᓂᕐᒥ ᐃᖏᕐᕋᓯᑎᑦᑎᓂᕐᒥ ᐊᒻᒪᓗ ᐊᔭᐅᖅᓱᐃᓂᕐᒥ ᐃᖅᑲᓇᐃᔮᒃᓴᓂ 
ᓴᖅᑭᑎᑦᑎᓂᕐᒥ ᕿᑭᖅᑕᓂ ᐊᕕᒃᑐᖅᓯᒪᔫᑉ ᐃᓗᐊᓂ ᐃᒪᐃᓕᐅᕐᓗᑕ ᐱᔨᔅᓯᕋᕐᓗᑕ ᐊᔾᔨᒌᙱᕈᓘᔭᖅᑐᓂ 
ᓇᖕᒥᓂᕐᒧ ᐃᑲᔫᑎᓄᑦ ᐱᔨᔅᓯᕋᕐᓂᕐᒥ, ᑮᓇᐅᔭᓕᕆᓂᕐᒧᑦ ᐃᑲᔫᑎᓂ, ᐊᒻᒪᓗ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᔪᑎᒍᑦ.

ᐊᕙᑎᒥ, ᐃᓄᓕᕆᓂᕐᒥ, ᐊᐅᓚᑦᑎᓂᕐᒥ, ᐊᒻᒪᓗ ᓄᓇᖃᖅᑳᖅᓯᒪᔪᓂᑦ (ESGI) ᐃᓚᓕᐅᑎᓗᒋ ᓯᕗᒧᐊᑦᑎᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) ᐃᓚᓕᐅᑎᑎᑦᑎᔪᖅ ᐊᕙᑎᒥ, ᐃᓄᓕᕆᓂᕐᒥ, ᐊᐅᓚᑦᑎᓂᕐᒥ, 
ᐊᒻᒪᓗ ᓄᓇᖃᖅᑳᖅᓯᒪᔪᓂᑦ (ESGI) ᖃᐅᔨᓴᕈᑎᓂᑦ ᐊᑐᖅᑐᐊᖅᑎᑦᑎᓂᕐᒥ ᐊᒻᒪᓗ ᓂᐅᕕᕐᓂᕐᒥ ᐃᓱᒪᓕᐅᕆᑎᓪᓗᒋ. ᑖᓐᓇ 
ᐊᑐᖅᑕᐅᔪᖅ ᑕᑯᑎᑦᑎᔪᖅ ᐊᖏᖅᓯᒪᓂᑦᑎᓐᓂ ᐱᓕᕆᑦᑎᐊᖅᑐᒥ ᐊᒻᒪᓗ ᓯᕗᒪᐊᑦᑎᐊᕐᓂᕐᒥ ᑮᓇᐅᔭᓕᕆᓂᕐᒧᑦ ᓂᕈᐊᒐᒃᓴᓂ 
ᐃᓱᒪᓕᐅᕆᑎᓪᓗᒋ ᑖᒃᑯᐊᓗ ᐱᒻᒪᕆᐅᑎᑦᑎᓪᓗᑎᒃ ᐊᕙᑎᒥ ᐱᓕᕆᔨᐅᓂᕐᒥ, ᐃᓄᓕᕆᓂᕐᒧ ᐱᔭᒃᓴᐅᔪᓂ, ᐊᐅᓚᑦᑎᓂᕐᒧ 
ᐱᓕᕆᑦᑎᐊᕐᓂᖅᐹᖑᔪᓂ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂ ᐊᒻᒪᓗ ᐱᓕᕆᖃᑕᐅᓂᖏᓐᓂ.

ᐊᐅᓚᑦᑎᔾᔪᑎᒃᓴᐃᑦ:  

ᐃᑲᔫᑎᒃᓴᓂᒃ ᐱᑖᕐᕕᐅᓛᖑᕙᒃᑐᖅ

ᐊᕙᑎᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ
ᓄᓇᕗᑦ ᒐᕙᒪᒃᑯᑦ

ᐃᓚᒋᔭᐅᓂᖅ

ᑭᓇᑐᐃᓐᓇᖅ  
ᐃᓚᒋᔭᐅᔪᓐᓇᖅᑐᖅ
ᕿᑭᖅᑕᓂ ᓄᓇᖃᖅᑐᓕᒫᑦ

ᐱᓯᒪᔭᐅᔭᕆᐊᓖᑦ: 

$6.4 ᒥᓕᐊᓐ

14
$1.3 ᒥᓕᐊᓐ

ᐊᑐᖅᑐᐊᕐᓃᑦ
ᐊᖏᖅᑕᐅᔪᑦ ᑲᑎᖦᖢᒋᑦ

$2.8 ᒥᓕᐊᓐ
ᐊᑭᓕᒃᓴᐃᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᕕᓃᑦ: 

ᐱᓕᕆᕝᕕᒃ  
ᖃᓄᐃᑦᑑᓂᖓ 
2025

$1.4 ᒥᓕᐊᓐ

ᐃᖅᑲᓇᐃᔭᖅᑏ

ᐱᖓᓱᑦ 
ᐃᖅᑲᓇᐃᔭᖅᑎᓪᓚᕇᑦ

ᒐᕙᒪᓕᕆᓂᖅ

6 ᑲᑎᒪᔩᑦ 
ᐊᑕᐅᑦᑎᒃᑰᖅᑕᙱᖢᑎᒃ  
ᐱᖓᓱᓂ ᐊᕐᕌᒍᓂ

ᐱᓯᒪᔭᐅᔭᕆᐊᓖᑦ: 

$6.4 ᒥᓕᐊᓐ

14−ᓂ 
ᐊᑐᖅᑐᐊᖅᑎᑦᑎᔪᒍᑦ  

ᑲᑎᖦᖢᒋ

 $1.3ᒥᓕᐊᓐ
ᑮᓇᐅᔭᓂᑦ

ᐃᑲᔪᖅᓯᒪᓪᓗᓂ

 148-ᓂᒃ
ᓇᖕᒥᓂᖃᖃᑕᐅᔪᓂᒃ

ᑲᔪᓯᔾᔪᑎᑦᓴᓂᑦ ᑮᓇᐅᔭᖃᖅᑎᑦᓯᓚᐅᖅᑐᑦ 

23-ᓂᑦ

ᑮᓇᐅᔭᓕᕆᓂᒃᑯᑦ ᐊᒻᒪᓗ  
ᐅᖃᐅᔾᔪᐃᓂᒃᑯᑦ  
ᐱᔨᔅᓯᕋᖅᑐᒍᑦ  

84 -ᓄ ᐊᕐᓇᓂᒃ 
 ᓇᖕᒥᓂᖃᖃᑕᐅᔪᓄᑦ

2025 ᓇᓗᓇᐃᖅᑕᐅᓯᒪᓂᐅᔪᑦ

ᐊᐅᓚᑦᓯᕙᑦᑐᑦ ᑲᓇᑕ-ᓄᓇᕗᑦ 
ᓇᖕᒥᓂᖃᖅᑎᓂᑦ ᐱᔨᑦᓯᕋᕐᓂᕐᒥᑦ 
ᑐᖕᖓᕕᒻᒥᑦ ᑲᑐᔾᔨᖃᑎᒋᕙᑦᑐᒋᑦ 
ᐅᑯᐊ ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 
ᓄᓇᕗᒥᑦ ᒐᕙᒪᒃᑯᓐᓂ ᐊᒻᒪᓗ ᑲᓇᑕᒥ 
ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᕝᕕᒻᒥᑦ, 
ᐱᔨᑦᑎᕋᖅᖢᑎᒃ 

75-ᓂᒃ 
ᖃᐅᔨᓇᓱᒃᑐᓂᒃ 

ᐱᔨᑦᑎᕋᖅᑕᖏᓐᓂᒃ

ᐅᖓᑖᓃᑦᑐᓂᑦ 

200
ᐃᖅᑲᓇᐃᔮᑦᓴᐃᑦ ᓄᓇᕘᒥ  

ᐱᐅᔪᒃᑯᑦ ᐊᑦᑐᖅᑕᐅᓚᐅᖅᑐᑦ

ᑲᑎᒪᑎᑦᑎᓚᐅᕐᑐᑦ  
ᐃᓕᓐᓂᐊᓯᓐᓈᑦ ᐅᑯᓂᖓ 
ᓄᓇᖃᖅᑳᖅᑐᓂᒃ ᐊᕐᓇᓂ 
ᑮᓇᐅᔭᓕᐅᕈᑎᖃᕈᑎᓄᑦ  

ᐱᓕᕆᐊᒃᓴᒥ  
ᐅᕙᓂ ᖃᒪᓂᑦᑐᐊᖅ, ᑲᖏᖅᖠᓂᖅ, 

ᐃᖃᓗᒃᑑᑦᑎᐊᖅ, ᐃᖃᓗᐃᑦ 
ᐊᒻᒪ ᖁᕐᓗᖅᑑᕐᒥ.

ᐃᑲᔪᖅᑕᐅᓯᒪᓂᖅ  

2 ᓄᑖᒃ 
ᒥᑭᑦᑐᓄᑦ ᐊᑐᖅᑐᐊᕐᓯᒪᔪᑦ/

ᐃᑲᔫᑎᑖᕐᓯᒪᔪᑦ ᐱᔨᑦᑎᕋᖅᑕᐅᔪᑦ 
ᐅᕘᓇ ᓄᓇᖃᖅᑳᖅᑐᓂᒃ ᐊᕐᓇᓂ 

ᑮᓇᐅᔭᓕᐅᕈᑎᖃᕈᑎᓄᑦ  
ᐱᓕᕆᐊᒃᓴᖅ.

ᑲᑎᖦᖢᒋ ᑮᓇᐅᔭᑎᒍ ᐃᑲᔫᑏᑦ 

$61.8 
ᒥᓕᐊᓐᒥ 

1,249-ᒧ ᓇᖕᒥᓂᕆᔭᐅᔪᑦ.

ᐃᓄᖕᓄᑦ  
ᓇᖕᒥᓂᕆᔭᐅᔪᓂᑦ  
ᓇᖕᒥᓂᖃᐅᑎᓂᑦ

ᐱᒋᐊᕐᕕᒃᒥᑦ ᖁᕝᕙᖅᐸᓪᓕᐊᓂᕐᒧᑦ:  
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ (BBDC) ᐱᓇᓱᐊᒐᖓ ᓇᖕᒥᓂᖅ 
ᐱᓕᕆᐊᓂ ᐱᕈᖅᐸᓪᓕᐊᑎᑦᑎᓂᒃᑯᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) 
ᐊᑐᖅᑐᐊᕐᓂᕐᒧᑦ ᑮᓇᐅᔭᒃᓴᐃᑦ ᐱᓕᕆᐊᖑᔪᖅ: 
ᐱᓕᕆᐊᖃᖅᐸᓪᓕᐊᓂᖅ ᐱᒋᐊᓕᓵᖅᑐᓂ ᓇᖕᒥᓂᖅ 

ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐱᓕᕆᐊᖃᐃᓐᓇᕐᓂᕐᒥᒃ
ᐅᕙᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᓐ 
(BBDC), ᖃᐅᔨᒪᔪᒍᑦ ᓇᖕᒥᓂᖅ ᐱᓕᕆᐊᖑᓕᓵᖅᑐᑦ ᓯᕗᓂᒃᓴᐅᓂᖏᓐᓄᑦ 
ᓄᓇᕗᒥᑦ ᑮᓇᐅᔭᓕᐅᕋᓱᒍᑎᓄᑦ. ᐃᑲᔫᑎᕗᑦ ᐊᑐᖅᑐᐊᒐᒃᓴᐃᑦ ᐋᖅᑭᒃᑕᐅᓯᒪᔪᑦ 
ᓴᙱᒃᑎᑉᐹᓪᓕᖅᑎᑦᑎᓇᓱᒃᖢᑎᒃ ᑮᓇᐅᔭᓕᐅᕋᓱᖃᑦᑕᕐᑐᓂ ᐱᒋᐊᓕᓵᕐᑎᓪᓗᒋ 
ᐊᒻᒪ ᐱᕈᖅᐸᓪᓕᐊᑎᓪᓗᒋᑦ, ᑮᓇᐅᔭᑎᒍᑦ ᐃᑲᔫᑎᖃᖅᑎᑕᐅᓪᓗᑎᒃ 
ᐱᔭᕆᐊᖃᖅᑕᖏᑦᑎᒍᑦ. ᐊᕐᕌᒍ 2025-ᒥ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) ᓴᖅᑭᑎᑦᑎᓯᒪᓚᐅᕐᑐᑦ 
ᐊᓯᐅᑐᐃᓐᓇᖅᑎᑦᑎᑦᑕᐃᓕᓂᕐᒥ ᐊᒻᒪ ᐱᓇᓱᐊᒐᖃᖅᖢᑎᒃ ᓇᖕᒥᓂᖅ 
ᐱᓕᕆᐊᖃᖅᑎᑦᑎᓂᕐᒥ ᐅᓇ ᐋᓐᓂᐊᕕᒡᔪᐊᕐᓇᖅ ᐊᑐᐊᓂᓵᕋᓗᐊᖅᑎᓪᓗᒍ.

ᐊᑐᖅᑕᐅᖃᑦᑕᐃᓐᓇᖅᑐᖅ ᐊᑐᖅᑐᐊᖅᑎᑦᑎᓂᕐᒥ 
ᐊᒻᒪ ᐱᔨᑦᑎᕋᖅᑕᐅᔪᓂ ᐃᑲᔪᕐᓂᕐᒥᒃ
2025-ᒥ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᑮᓇᐅᔭᑎᒍᑦ 
ᐃᑲᔪᖃᑦᑕᐃᓐᓇᓚᐅᕐᑐᑦ 43-ᓂ ᓇᖕᒥᓂᖅ ᐱᓕᕆᐊᖑᔪᓂᒃ, 
23 ᐃᓄᖕᓄᑦ ᓇᖕᒥᓂᕆᔭᐅᓪᓗᑎᒃ ᐊᒻᒪ ᐃᑲᔪᕐᓯᒪᓪᓗᑎ 

148-ᓂ ᑮᓇᐅᔭᓕᐅᕋᓱᒃᑎᓂ ᐱᔨᑦᑎᕋᐅᑎᑎᒍᑦ ᐊᒻᒪ ᑮᓇᐅᔭᓕᕆᓂᒃᑯᑦ. 
ᐅᔾᔨᕐᓇᓗᐊᕐᑐᖅ ᐃᑲᔪᓚᐅᕐᓂᕗᑦ 84-ᓂ ᐊᕐᓇᓂ, ᑖᓐᓇᓗ ᓴᖅᑭᑎᑦᑎᓯᒪᓪᓗᓂ 
ᑮᓇᐅᔭᓕᐅᕋᓱᖕᓂᕐᒥ ᐱᕈᖅᑎᑦᑎᓇᓱᖕᓂᕐᒥ ᐊᒻᒪ ᐊᕐᓇᓂ ᐱᕙᓪᓕᐊᑎᑦᑎᓂᕐᒥᒃ 
ᓇᖕᒥᓂᖅ ᐱᓕᕆᐊᖃᕐᓂᒃᑯᑦ.

ᐅᑯᐊ ᖃᓄᐃᓕᐅᕈᑎᐅᔪᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᓐᓂ (BBDC) ᖃᓄᐃᓕᐅᕈᑎᓄᑦ ᐃᑲᔫᑎᒻᒪᕆᐅᔪᑦ 
ᓇᖕᒥᓂᕆᔭᐅᔪᓄᑦ ᐱᕙᓪᓕᐊᓕᓵᕐᓂᕐᒧᑦ ᐊᒻᒪ ᐋᖅᑭᒃᓱᐃᓂᕐᒥ ᐊᑯᓂᕈᓗᒃ 
ᐱᓕᕆᐊᖑᔪᓐᓇᓕᕐᓗᑎᒃ.

ᐱᕈᕐᐸᓪᓕᐊᓂᖓ ᐊᑐᕐᑐᐊᕐᓂᕐᒧᑦ ᐱᖁᑎᒋᔭᐅᔪᑦ
ᐊᕐᕌᒎ ᐃᓱᐊᓂ ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) ᐱᖁᑎᒋᔭᖏᑦ 
ᐱᕈᕐᓯᒪᓚᐅᕐᑐᑦ ᒪᐅᖓ $2.8 ᒥᓕᐊᓐ, ᐅᓄᕐᓯᕚᓪᓕᕐᓯᒪᓪᓗᓂ 

$300,000 ᐊᕐᕌᓂᐅᓚᐅᕐᑐᒥᓐ. ᐃᓚᖃᖅᖢᑎ ᐃᑲᔫᑎᒃᓴᕆᔭᑦᑎᓐᓂ, 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) 
ᐊᐅᓚᑦᑎᓕᕐᑐᖅ ᒫᓂᐸᓗᒃ $7 ᒥᓕᐊᓐ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ. ᑕᐃᒪᙵᑦ 
ᐱᒋᐊᓚᐅᕐᓯᒪᒐᑦᑕ, ᑮᓇᐅᔭᑎᒍᑦ ᐃᑲᔫᑎᖃᖅᑎᑦᑎᓯᒪᕗᒍᑦ ᒫᓂ $61.8 
ᒥᓕᐊᓐᓂ 1,249 ᓇᖕᒥᓂᖅ ᐱᓕᕆᐊᓂ, ᐊᒃᑐᐃᓯᒪᓪᓗᑕ 200 ᐅᖓᑖᓂ 
ᐃᖅᑲᐃᔮᕆᔭᐅᓯᒪᔪᓂᒃ ᓄᓇᕗᒥᑦ.

ᐃᑲᔪᖅᑐᐃᓂᖅ ᓇᖕᒥᓂᖅ ᐱᓕᕆᐊᕆᔭᐅᔪᓂᒃ 
ᐱᕈᖅᐸᓪᓕᐊᓕᖅᑎᓪᓗᒋᑦ
ᑐᑭᓯᓯᒪᓂᖅ ᓇᖕᒥᓂᖅ ᐱᓕᕆᐊᖑᔪᑦ 
ᐱᓕᕆᐊᖑᕙᖕᓂᖏᓐᓂᒃ ᐱᓕᕆᔾᔪᑎᐅᕗᖅ ᕿᑭᖅᑖᓗᖕᒥ 

ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᐱᒋᐊᕈᑎᖏᓐᓂᒃ. 
ᐱᒋᐊᓕᓵᕐᓂᖏᓐᓂ ᐊᖏᒡᓕᒋᐊᕐᓂᖏᓐᓄᑦ, ᑐᑭᒧᐊᖅᑎᑦᑎᕙᒃᐳᒍᑦ 
ᑮᓇᐅᔭᓕᐅᕋᓱᒃᐸᒃᑐᓂ ᒪᐅᓇ ᐱᒋᐊᕈᑎᒃᓴᖏᑦᑎᒍᑦ ᐊᒻᒪ ᖃᐅᔨᒪᑎᑦᑎᓂᒃᑯᑦ 
ᐱᔨᑦᑎᕋᐅᑎᑎᒍᑦ ᐊᑐᖅᑕᐅᔭᕆᐊᓕᖕᓂ ᐱᕈᖅᐸᓪᓕᐊᓂᕐᒧᑦ. ᐱᔨᑦᑎᕋᖅᑕᕗᑦ 
ᖁᕝᕙᖅᐸᓪᓕᐊᑎᓪᓗᒋᑦ ᐊᒻᒪ ᐱᓕᕆᐊᖃᖃᖃᑕᐅᓕᕐᓗᑎ ᐊᒻᒪ ᐱᕙᓪᓕᐊᓂᕐᒧᑦ 
ᐊᑐᖅᑐᐊᖅᑎᑦᑎᕙᒃᑐᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ (BBDC) ᖁᕕᐊᓱᒃᑐᑦ ᐱᔨᑦᑎᕋᕈᓐᓇᕐᓂᖏᓐᓂᒃ 
ᐊᖏᒡᓕᒋᐊᖅᑎᑦᑎᔪᓐᓇᕐᓂᖏᓐᓂᒃ ᑮᓇᐅᔭᓕᕆᓂᒃᑯᑦ.

ᓯᕗᒧᒃᑎᑉᐸᓪᓕᐊᑎᑦᑎᓂᖅ ᓄᓇᖃᖅᑳᖅᑐᓂ ᐊᕐᓇᓂ 
ᓇᖕᒥᓂᖅ ᐱᓕᕆᐊᓕᖕᓂ
ᐅᕘᓇ ᓄᓇᖃᖅᑳᖅᑐᓂᒃ ᐊᕐᓇᓂ ᑮᓇᐅᔭᓕᐅᕈᑎᖃᕈᑎᓄᑦ 
ᐱᓕᕆᐊᒃᓴᑎᒍᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) 
ᓴᙱᒃᑎᑦᑎᑉᐹᓪᓕᖅᑎᑦᑎᕙᒃᑐᑦ ᐱᓇᓱᐊᒐᖏᓐᓂ 

ᐃᑲᔪᕋᓱᒃᖢᑎᒃ ᐊᕐᓇᓄᑦ ᐊᐅᓚᑕᐅᔪᓂᒃ ᑮᓇᐅᔭᓕᐅᕋᓲᑎᓂᒃ. ᐃᓚᒋᔭᐅᓪᓗᓂ 
ᒥᑭᑦᑐᓂ ᐊᑐᖅᑐᐊᖅᑎᑦᑎᓂᕐᒥ, ᑲᑎᒪᑎᑦᑎᕙᒃᑐᒍᑦ ᐃᓕᓐᓂᐊᖅᑎᑦᑎᓯᓐᓈᑦ 
ᐅᑯᓇᓂ ᖃᒪᓂᑦᑐᐊᖅ, ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ, ᐃᖃᓗᐃᑦ 
ᐊᒻᒪ ᖁᕐᓗᖅᑑᒥ, ᖃᐅᔨᕚᓪᓕᖅᑎᑦᑎᓇᓱᒃᖢᑕ, ᑐᓴᐅᒪᑎᑦᑎᔪᓐᓇᖅᖢᑕ, 
ᐃᑲᔪᖃᑦᑕᖅᖢᑕ ᐊᒻᒪ ᓄᓇᓕᖕᓂ ᐱᕈᖅᐸᓪᓕᐊᑎᑦᑎᓂᕐᒥ ᐅᑯᓄᖓ ᐃᓄᐃᑦ 
ᐊᕐᓇᐃᑦ ᑮᓇᐅᔭᓕᐅᕋᓱᒃᑎᓄᑦ.

ᓯᕗᓂᒃᓴᒥ ᐱᓕᕆᐊᖃᐃᓐᓇᕋᓱᖕᓂ ᓄᓇᕗᒥᑦ 
ᑮᓇᐅᔭᓕᐅᕋᓱᒃᑎᓄᑦ
ᐱᓕᕆᖃᑎᖃᖅᖢᑎᒃ ᑲᓇᑕ-ᓄᓇᕗᒥᑦ ᓇᖕᒥᓂᖅ ᐱᓕᕆᐊᓄᑦ 
ᐱᔨᑦᑎᕋᕐᕕᒃᒥ (CNBSC), ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) ᑲᔪᓯᔪᑦ ᐱᓕᕆᖃᑎᖃᖅᖢᑎᒃ 
ᓄᓇᕗᒥᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᖏᓐᓂᒃ ᐊᒻᒪ ᐃᖏᕐᕋᔾᔪᑎᓕᕆᔨᓂ ᐊᒻᒪ 
CanNor-ᑯᓐᓂ, 75-ᒥ ᐱᔨᑦᑎᕋᖅᑕᐅᔪᓂ ᖃᐅᔨᓇᓱᒃᑐᓂ ᐃᑲᔪᕐᓯᒪᓪᓗᑎᒃ 
ᐊᕐᕌᒎ ᐃᓗᐊᓂ.

ᓯᕗᒧᑦ ᑕᐅᑐᒡᓗᖑ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) ᓱᖁᓯᕐᓯᒪᙱᓚᑦ 
ᐱᓇᓱᐊᖅᑕᖏᓐᓂ ᐃᑲᔪᖅᑐᐃᓂᕐᒥ ᐃᓄᖕᓂ ᓇᖕᒥᓂᖅ 
ᐱᓕᕆᐊᖃᕋᓱᒃᑐᓂᒃ ᐊᒻᒪ ᓄᓇᕗᒥᑦ ᑮᓇᐅᔭᓕᐅᕋᓱᒃᑎᐅᕙᒃᑐᓂᒃ. 
ᐱᓕᕆᔾᔪᑎᖃᖅᑎᑦᑎᓪᓗᑎ, ᐱᒋᐊᕈᑎᒃᓴᖏᓐᓂᒃ ᐊᒻᒪᓗ 
ᑐᑭᒧᐊᖅᑎᑦᑎᓪᓗᑎ ᐱᒋᐊᓕᓵᖅᑐᓂᒃ ᓇᖕᒥᓂᖅ ᐱᓕᕆᐊᖏᑦ 
ᐱᕙᓪᓕᐊᓂᐊᕐᒪᑕ, ᑕᐃᒪᓕ ᐃᑲᔪᖃᑦᑕᖅᑐᒍᑦ ᐱᔨᑦᑎᕋᖅᑕᕗᑦ 
ᐱᕈᖅᐸᓪᓕᐊᓂᖏᑦᑎᒍᑦ ᐱᓕᕆᐊᖃᕈᓐᓇᕐᓯᓂᒃᑯᑦ ᐊᒻᒪ 
ᐱᕙᓪᓕᐊᓂᕐᒥ – ᑕᐃᒪᓐᓇᓗ ᓄᓇᕗᒥᑦ ᑮᓇᐅᔭᓕᐅᕈᑎᐅᓇᓱᒃᑐᑦ 
ᓴᙱᑎᓐᓂᕐᓴᐅᓪᓗᑎᒍᑦ.

ᐱᒻᒪᕆᐅᑎᑕᕗᑦ
ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC), ᐊᑐᐊᒐᖃᖅᑎᑕᐅᕙᑦᑐᒍᑦ ᐅᑯᓄᖓ ᐱᓕᕆᔾᔪᑎᓄᑦ:

•	 ᐱᔪᓐᓇᓕᖅᑎᑦᓯᕙᑦᑐᑕ ᑭᒃᑯᑐᐃᓐᓇᕐᓂᑦ ᐊᒻᒪ ᓇᖕᒥᓂᖃᖅᑎᓂᑦ ᐃᖕᒥᓂᒃ ᑕᑎᒋᔪᓐᓇᓕᖁᓪᓗᒋᑦ 
ᐱᔪᓐᓇᕐᓂᖏᓐᓂᑦ ᐊᒻᒪ ᑲᔪᓯᔪᓐᓇᖁᓪᓗᒋᑦ ᐅᕙᒍᑦ ᐃᑲᔪᕐᓱᐃᔾᔪᑎᒋᕙᑦᑕᖏᒍᑦ. 

•	 ᐃᓵᑦᓯᒪᕙᑦᑐᑕ ᐅᓗᕆᐊᓇᐅᑎᖃᕐᓂᕐᓴᐅᕙᑦᑐᓂᑦ ᑕᑯᓐᓇᖅᑐᒋᑦ ᑮᓇᐅᔭᓕᐅᖅᑏᑦ 
ᑮᓇᐅᔭᓕᕆᓂᕐᒥᑦ ᐱᓕᕆᕝᕕᐅᕙᑦᑐᑦ ᓇᖕᒥᓂᖃᐅᑎᑖᕈᒪᔪᑦ ᐱᔪᓐᓇᖁᓪᓗᒋᑦ.

•	 ᖃᐅᔨᒪᓪᓗᒋᑦ ᑭᒃᑯᑐᐃᓐᓇᐃᑦ ᐱᒻᒪᕆᐅᔪᓂᑦ ᐊᑑᑎᖃᖅᐸᓐᓂᖏᓐᓂᑦ ᖃᑭᔪᖃᕋᓱᑦᑎᓪᓗᒍ 
ᐱᕙᓪᓕᐊᑎᑦᓯᓂᒃᑯᑦ ᓇᖕᒥᓂᕆᔭᐅᔪᓂᑦ.

•	 ᐃᑉᐱᒋᔭᐅᑦᓯᐊᖅᑐᑎᒃ ᐃᓕᖅᑯᓯᑎᒍᑦ ᐊᓐᓂᕆᔭᐅᔪᓂᑦ ᐱᓪᓗᐊᑕᐅᔪᓂᑦ ᕿᑭᖅᑕᓂ ᓄᓇᓕᖃᕐᕕᒻᒥ.

•	 ᖃᐅᔨᒪᓇᓱᐊᖅᐸᑦᑐᑕ ᐱᒻᒪᕆᐅᓂᖏᓐᓂᑦ ᑕᒪᒃᑮᒃ ᐱᖅᑯᓯᑐᖃᒃᑯᑦ ᐊᒻᒪ ᐱᖅᑯᓯᑐᖃᐅᖏᑐᒃᑯᑦ 
ᑮᓇᐅᔭᓕᐅᕈᑎᓕᕆᔾᔪᑎᓂᑦ, ᐊᒻᒪᑦᑕᐅᖅ ᓄᓇᓖᑦ ᐃᓚᒋᔭᐅᒋᐊᖃᖅᐸᓐᓂᖏᓐᓂᑦ 
ᐱᐅᓯᑎᑦᓯᕆᐊᕐᓂᒃᑯᑦ ᖃᓄᐃᑦᑑᔾᔪᓯᖏᓐᓂᑦ ᐃᓅᓯᕆᕙᑦᑕᖏᑕ ᕿᑭᖅᑕᓂᕐᒥᐅᑕᐃᑦ.

•	 ᑲᑐᔾᔨᖃᑎᖃᖅᐸᑦᑐᑎᒃ ᑲᑐᔾᔨᖃᑕᐅᔪᓂᑦ ᑲᑐᔾᔨᖃᑎᒌᓂᑦ ᓇᓗᓇᐃᔭᐃᓂᕐᒥᑦ ᓴᖅᑭᐸᓪᓕᐊᔪᓂᑦ 
ᓇᖕᒥᓂᖃᐅᑎᐅᔪᓐᓇᖅᑐᓂᑦ ᐊᒻᒪ ᐅᕙᑦᑎᓐᓂᑦ ᖃᓄᐃᓕᖓᑎᒐᓱᑉᐸᑦᑐᑕ ᐱᕙᓪᓕᐅᑎᑦᓯᐊᑐᒃᑯᑦ 
ᐱᓕᕆᐊᖃᕈᒪᓪᓗᑕ.

•	 ᐃᑉᐱᒋᑦᓯᐊᕋᓱᑉᐸᑦᑐᒋᑦ ᐊᒻᒪ ᐊᓯᐅᑎᑦᑕᐃᓕᒪᓪᓗᒋᑦ ᑲᖕᖑᓇᖅᑐᓕᕆᔾᔪᑎᐅᔪᑦ ᐊᒻᒪ 
ᖃᐅᔨᓴᑦᓯᐊᐸᑦᑐᒋᑦ ᐱᔨᑦᓯᕋᐅᑎᒋᔭᑦᑕ ᑐᑭᓯᒋᐊᕈᑎᖏᑦ ᐊᑕᐅᑦᓯᒃᑯᑦ ᒪᑭᒪᑎᑦᓯᕙᑦᑐᑕ 
ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᑦ ᐊᑐᖅᑕᖏᒍᑦ.

•	 ᐊᐅᓚᑎᑉᐸᑦᑐᒋᑦ ᐊᐅᓚᑦᓯᔾᔪᑎᕗᑦ ᑕᑯᑦᓴᐅᓯᐊᖅᑐᑕ, ᑭᒡᒐᖅᑐᐃᑦᓯᐊᖅᑐᑕ, ᐊᒻᒪ 
ᐱᓕᕆᑦᓯᐊᕋᓱᑉᐸᑦᑐᑕ.

ᖃᓄᐃᓕᐅᖅᐸᓪᓕᐊᓂᐅᔪᑦ

ᑎᑭᑉᐳᒍᑦ ᑎᒥᖁᑖ:  
ᑐᑭᒧᐊᖅᑎᑦᑎᓂᖅ 
ᐱᒻᒪᕆᐅᓂᖓᒍᑦ 
ᐊᒻᒪ ᐱᔾᔪᑎᖓᒍᑦ
ᐆᒧᖓᓕ ᑎᐊᑦ ᐃᕐᓂᖅᒧᑦ, ᓄᓇ ᐊᒻᒪ ᐃᒪᖅ 
ᐃᓅᓯᖓᑕ ᐃᓚᑐᐃᓐᓇᕆᙱᒻᒪᒋᑦ – ᑭᓯᐊᓂᓕ 
ᑭᓇᐅᓂᖓᓂ ᓇᓗᓇᐃᒃᑯᑎᒋᔭᖏᑦ, ᒪᒥᓴᕐᕕᖏᑦ ᐊᒻᒪ 
ᖃᓄᐃᓕᐅᕈᒪᓕᕈᑎᖏᑦ. ᐃᓅᓂᑰᓪᓗᓂ ᐅᐃᕖᒧᑦ ᑲᓇᑕᒥᐅᑕᒧᑦ 
ᐊᓈᓇᖓᓄᑦ ᐊᒻᒪ ᐃᓄᖕᒥ ᐊᑖᑕᖃᖅᖢᓂ, ᑎᐊᑦ ᐱᕈᕐᓂᑯ 
ᑲᖏᖅᖠᓂᖅᒥ ᓯᓚᒥ ᖃᓄᐃᓕᐅᖃᑦᑕᐃᓐᓇᕐᓯᒪᓪᓗᓂ 
ᐊᒻᒪ ᐃᓕᖅᑯᓯᕆᔭᐅᔪᒥ ᐊᑐᖅᖢᓂ ᐃᓱᒪᒋᔭᖃᑦᑎᐊᖅᖢᓂ 
ᓄᓇᒥ. ᔭᓗᓇᐃᒧᙵᓕᓚᐅᕐᓯᒪᔪᖅ ᐃᓕᓐᓂᐊᕐᕕᐊᓗᒃᒥ 
ᐊᓂᒍᐃᓇᓱᒃᖢᓂ ᐊᒻᒪ ᓄᓇᓯᐅᑎᓂ ᓱᕋᒃᓯᒪᔪᓂ ᓴᓇᔨᐅᔭᖅᑐᖅᖢᓂ, ᐊᒻᒪ ᑭᖑᓂᐊᒍᑦ 
ᐃᖃᓗᖕᓄᑦ ᐊᔪᕈᓐᓃᖅᓴᖅᑕᖓ ᑲᔪᓯᑎᓐᓇᓱᒃᖢᓂᐅᑦ, ᑕᐃᒪᓕ ᑎᐊᑦ ᖃᐅᔨᑦᑎᐊᓕᓚᐅᕐᑐᖅ 
ᐃᖅᑲᓇᐃᔭᖅᕕᒃ ᖁᕕᐊᒋᓗᐊᙱᓐᓂᖓᓂ – ᑭᓯᐊᓂᓕ ᓄᓇᐃᓐᓇᕐᒦᑲᑕᒃᖢᓂ.

ᐃᑲᔪᖅᑐᖅᑕᐅᓯᒪᑦᑎᐊᖅᖢᓂ ᓄᓕᐊᕐᒥᓄᑦ ᓲᓂᐊᒧᑦ ᐊᒻᒪ 
ᕿᑐᕐᖓᖏᓐᓂ ᒪᕐᕉᖕᓂ ᑯᓘᐃ ᐊᒻᒪ ᐋᑕᒻ, ᑎᐊᑦ ᐊᓯᐊᓂ 

ᐱᓇᓱᐊᓕᓚᐅᕐᓯᒪᔪᖅ, ᓄᓇᐃᓐᓇᕐᒦᖃᑦᑕᕐᓂᖓ 
ᐊᑐᖅᖢᓂᐅ ᓄᓇᕗᑦ ᓄᓇᐃᓐᓇᖓᓂ 
ᑕᒪᓐᓇᓗ ᐊᓯᒥᓄ ᖃᐅᔨᒪᔭᐅᑎᑦᑐᒪᓪᓗᓂᐅᒃ. 
ᐱᒋᐊᓚᐅᙱᓐᓂᖓᓂ ᓇᖕᒥᓂᖅ ᐱᓕᕆᐊᖓ, 
ᑎᐊᑦ ᐊᕙᑎᓕᕆᔨᒃᑯᑦ ᐱᓕᕆᔾᔪᑎᓕᕆᓂᕐᒥᒃ 
ᐱᓕᕆᐊᖃᓚᐅᕐᑐᖅ, ᐃᓕᓐᓂᐊᖅᑎᑦᑎᕙᒃᖢᓂ 
ᐃᓅᓱᒃᑐᓂᒃ ᐃᓅᓇᓱᖕᓂᕐᒥ ᓯᓚᐃᓐᓇᕐᒥ, ᐊᒻᒪᓗ 
ᐊᕐᕌᒍᓂ ᐱᖓᓱᓂ ᑐᑭᒧᐊᖅᑎᑦᑎᔨᐅᓪᓗᓂ 
ᐅᒥᐊᕐᒧᐊᕌᓗᒃᒥ ᐃᓄᖕᓂ ᐅᓯᕙᒃᑐᓂ 
One Ocean (ᐅᐊᓐ ᐆᓴᓐ), ᐃᓚᖃᖅᖢᓂ 

ᐊᓚᔅᒥᐅ ᕿᑭᖅᑖᓗᒃᒥ ᐊᒻᒪ ᒪᕐᕉᖕᓂ ᐋᓐᑖᑎᑲᒥ. ᐅᑯᐊ 
ᐱᓕᕆᐊᕆᓂᑯᖏᑦ ᐃᑲᔪᓚᐅᕐᑐᖅ ᐊᔪᕈᓐᓃᖅᐹᓪᓕᕈᑎᒋᓪᓗᓂᐅᑦ 
ᐱᔨᑦᑎᕋᐅᑎᓕᕆᓂᕐᒥ ᐊᒻᒪᓗ ᑐᑭᓯᕚᓪᓕᖅᖢᓂ ᐳᓛᖃᑦᑕᖅᑐᑦ 
ᖃᓄᐃᑦᑐᓂ ᑕᑯᔪᒪᖃᑦᑕᕐᒪᖔᑕ: ᓄᓇᓂ ᐃᓄᖕᓂᓪᓗ 
ᐃᒃᐱᒋᔭᖃᕐᓂᕐᓴᐅᔪᓐᓇᕐᓗᑎᒃ.

2017-ᒥ ᑎᐊᑦ ᐱᒋᐊᖅᑎᑦᑎᓚᐅᕐᑐᖅ ᑎᑭᑉᐳᒍᑦ ᑎᒥᖁᑖ-ᒥ, 
ᐃᓚᒋᐊᖅᖢᓂᐅᒃ ᑲᒻᐸᓂᓂ 2021-ᒥ. ᐱᒋᐊᕐᓂᑰᓪᓗᓂ ᐊᑕᐅᓯᕐᒥ 
ᐅᒥᐊᖃᖅᖢᓂ, ᖃᒧᑕᐅᔭᖃᖅᖢᓂ, ᖃᒧᑎᓪᓗ, ᐊᒻᒪᓗ ᓴᓇᕈᑎᓂ 
ᐊᑐᖃᑦᑕᕆᐊᓕᖕᓂ ᐱᕈᕐᓯᒪᓕᕐᑐᖅ ᐊᖏᒡᓕᕙᓪᓕᐊᓪᓗᓂ 
ᐃᓄᐃᑦ ᓇᖕᒥᓂᕆᓕᖅᖢᓂᐅᒃ ᐊᒻᒪ ᐱᕙᓪᓕᐊᔾᔪᑎᐅᓪᓗᓂ 
ᓄᓇᐃᓐᓇᕐᒧᑦ ᐊᐅᓪᓛᑎᑦᑎᕙᒃᖢᓂ. ᐅᓪᓗᒥ, ᑎᑭᑉᐳᒍᑦ 
ᐊᐅᓚᑦᑎᓕᕐᑐᖅ ᒪᕐᕉᖕᓂ ᐃᓄᖕᓂ ᐅᓯᖃᑦᑕᖅᑐᓂ ᐅᒥᐊᕐᓂ, 
9-ᓂ ᖃᒧᑕᐅᔭᓂ, ᐊᒻᒪ ᐃᖅᑲᓇᐃᔭᖅᑎᑦᑎᕙᒃᖢᑎᒃ ᐱᖓᓱᓂ 
ᐃᓄᖕᓂ ᓄᓇᖃᖅᑐᓂ – ᐱᓗᐊᖅᑐᒥ ᐳᓛᕐᓇᖅᓯᔭᕌᖓᑦ. ᐅᑯᐊ 
ᑐᑭᒧᐊᖅᑎᑦᑎᔨᒋᔭᐅᔪᑦ, ᐊᔪᕈᓐᓃᕐᓴᖅᓯᒪᔪᑦ ᐋᓐᓂᖅᑐᓂ 
ᑲᒪᒋᔭᖃᕈᓐᓇᕐᓂᕐᒥᒃ ᐊᒻᒪ ᐊᐅᓚᑦᑎᔪᓐᓇᖅᖢᑎᒃ ᒥᑭᑦᑐᓂᒃ 
ᐅᒥᐊᕐᓂ, ᐊᔪᒋᔾᔪᑎᖏ ᐊᑐᖅᑕᑐᐊᕆᙱᖢᓂᔾᔪᒃ ᑭᓯᐊᓂᓕ 
ᐃᓕᖅᑯᓯᖏᓐᓂ ᖃᐅᔨᑎᑦᑎᕙᒃᖢᑎᒃ ᑕᒪᒃᑯᐊᓗ ᐳᓛᖅᓯᒪᔪᑦ 
ᐃᓕᑦᑎᔪᒪᑦᑎᐊᖅᐸᒃᖢᑎᒃ. “ᑮᓇᐅᔭᓕᐅᕐᓇᓂᕐᓴᐅᒻᒪᓐ 
ᐊᐅᓪᓚᖅᑎᑦᑎᔨᐅᔪᑦ ᐱᓕᕆᖃᑕᐅᑦᑎᐊᕐᓗᑎ ᐊᒻᒪ ᖃᓄᐃᓕᐅᕈᓯᕐᓂ 
ᐅᓂᒃᑲᐅᓯᖃᕈᓐᓇᖅᖢᑎᒃ,” ᑎᐊᑦ ᖁᖓᑦᑐᖅ ᐅᖃᖅᖢᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
(BBDC) ᐱᒃᑯᓕᓯᒪᔪᑦ ᐃᑲᔪᖅᑐᐃᓯᒪᓂᖏᓐᓂᒃ ᑎᐊᑦᒥ 
ᐱᓕᕆᐊᖃᖅᐸᓪᓕᐊᑎᓪᓗᒍ. ᑮᓇᐅᔭᑎᒍᑦ ᐃᑲᔪᖅᑐᐃᕙᖕᓂᒃᑯᑦ 
ᐊᒻᒪ ᑐᑭᒧᐊᖅᑕᐅᓂᒃᑯᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᐃᑲᔪᕐᓯᒪᔪᖅ 
ᑎᑭᑉᐳᒍᑦ ᐱᖁᑎᒃᓴᑎᒍ ᐱᕈᖅᐸᓪᓕᐊᓂᖓᓄᑦ ᐱᓕᕆᐊᖓ. 
ᐃᑲᔪᖃᑕᐅᓯᒪᒋᓪᓗᓂ ᑲᑭᕙᒃ ᑲᑐᔾᔨᖃᑎᒌᖏᑦ, ᐊᑐᕐᑐᐊᕐᕕᒃ 
ᑯᐊᐳᕇᓴᓐᓗ ᐊᒻᒪ CanNor, ᐅᑯᐊ ᐃᑲᔫᑎᒋᔭᐅᔪᑦ ᑎᐊᑦᒥ 
ᐱᓕᕆᐊᖓᓂ ᐱᕈᖅᐸᓪᓕᐊᑎᑦᑎᓇᓱᒃᑎᓪᓗᒍ ᑖᓐᓇᓗ 
ᐳᓚᕋᖅᑐᓕᕆᓂᕐᒧᑦ ᐃᑲᔪᒻᒪᕆᒃᖢᓂ ᐊᒻᒪ ᓄᓇᖃᖅᑐᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᖅᖢᓂ.

ᓇᖕᒥᓂᖅ ᐱᓕᕆᐊᒥ ᐊᐅᓚᑦᑎᓪᓗᓂ ᓄᓇᕗᒥᑦ 
ᐊᒃᓱᕈᓐᓇᓕᖃᑦᑕᕐᒥᔪᖅ. ᓚᐃᓴᓐᓯᑖᕋᓱᖕᓂᖅ, ᐸᐃᑉᐹᓕᕆᑲᑕᖕᓂᖅ 
ᐊᒻᒪᓗ ᐃᓂᒃᓴᑦᑎᐊᕙᓴᒥ ᕿᓂᕋᓱᖕᓂ ᐊᒻᒪᓗ ᑲᒪᒋᔭᕆᐊᓕᖕᓂ 
ᑲᒪᒋᔭᖃᕐᕕᒃᓴᓂ ᐅᓄᕐᓯᕙᓪᓕᐊᓂᖏᓐᓄᑦ ᐱᖁᑎᖏ. 
ᑭᓯᐊᓂᓕ ᓲᓂᐊ – ᑮᓇᐅᔭᓕᕆᔨᐅᕙᒃᑐᖅ, ᐸᐃᑉᐹᓕᕆᔨᐅᓪᓗᓂ 
ᑎᑎᕋᕆᐊᓕᖕᓂ ᐊᒻᒪ ᐊᐅᓚᑦᑎᔨᐅᓪᓗᓂ ᐊᒻᒪᓗ ᐊᓯᐊᓂ 
ᐃᖅᑲᓇᐃᔮᖃᕆᓪᓗᓂ – ᐃᑲᔪᕐᓯᒪᓪᓚᕆᒃᑐᖅ ᑖᓐᓇ ᐱᓕᕆᐊᖓ 
ᐃᖏᕐᕋᑦᑎᐊᖏᓐᓇᖁᓪᓗᒍ.

ᑎᐊᑦ ᐊᒃᑐᐃᓂᖃᕐᓯᒪᔪᖅ ᐳᓚᕋᖅᑐᓕᕆᓂᐅᑉ ᐅᖓᑎᒃᑲᓐᓂᐊᓂ. 
ᐅᒃᐱᕈᓱᒃᑲᒥ ᐃᑲᔪᕆᐊᖃᕐᓂᕐᒥ ᐃᑲᔪᖃᑦᑕᖅᑐᓂ, 
ᐃᓄᒃᓯᐅᑎᓂ ᓂᕿᓂ ᐱᓇᓱᒃᐸᒃᑐᖅ ᓄᓇᐃᓐᓇᕐᒦᑎᓪᓗᒍ 
ᐊᒻᒪ ᑐᓐᓂᖅᑯᑎᒋᕙᒃᖢᓂᒋᑦ ᓂᕿᑖᕐᕕᖕᓄᑦ, ᐃᓐᓇᑐᖃᕐᓄᑦ, 
ᐊᖏᕐᕋᖃᙱᑦᑐᒃᑯᕕᖕᓄᑦ, ᐊᒻᒪ ᐊᓯᖏᓐᓄᑦ ᑭᓱᖃᙱᑦᑐᓄᑦ. 
ᓄᓇᒥᓂ ᐊᓂᕈᓱᖕᓂᖓ ᓇᓗᓇᙱᑦᑐᖅ ᐱᒻᒪᕆᐅᒋᔭᖏᑦᑎᒍ 

ᐱᓕᕆᐊᖓᓄᓪᓗ ᐃᖏᕐᕋᔾᔪᑎᒋᓪᓗᓂᐅᒃ: ᐃᓄᖕᓂ 
ᐃᓱᒪᒋᔭᖃᑦᑎᐊᕐᓂᖅ, ᐃᓕᖅᑯᓯᖓᓂ, ᐊᒻᒪ ᓄᓇᒥ.

“ᐊᕐᕌᓂ ᓄᕙᒡᔪᐊᕐᓇᖅ-19 ᐊᒃᓱᕈᕐᓇᖅᑐᐊᓘᓚᐅᕐᑐᖅ,” ᑎᐊᑦ 
ᐃᖅᑲᐅᒪᔪᖅ, “ᑭᓯᐊᓂᓕ ᓄᓇᓕᖕᓂ ᓄᓇᓖᑦ, ᓇᖕᒥᓂᖅ 
ᐱᓕᕆᐊᕆᔭᐅᔪᑦ, ᐊᒻᒪᓗ ᒐᕙᒪᒃᑯᑦ ᐃᑲᔪᖅᑐᐃᓯᒪᓚᐅᕐᑐᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᐅᓪᓚᕈᔾᔨᕙᖕᓂᒃᑯᑦ. ᑕᐃᒪᓐᓇᓗ 
ᐱᓕᕆᐊᖓ ᐃᖏᕐᕋᐃᓐᓇᓚᐅᖅᖢᓂ.”

ᓯᕗᒧᑦ ᑕᐅᑐᒃᖢᓂ, ᑎᐊᑦ ᑕᒪᑐᒨᓇ ᐃᒻᒥᓂ ᑕᑯᖁᑎᓗᐊᙱᑦᑐᖅ 
ᑭᓯᐊᓂᓕ ᑲᔪᓯᑦᑎᐊᕐᓂᐊᕋᓱᒋᔪᖅ. “ᖃᓄᐃᙱᑦᑐᒍᑦ – 
ᑮᓇᐅᔭᓕᐊᓘᙱᖢᑕ ᑭᓯᐊᓂ ᖃᓄᐃᙱᑦᑐᒍᑦ. ᐸᕐᓇᒃᐸᓪᓕᐊᔪᒍᑦ 
ᐅᐱᕐᖔᒧᑦ ᒫᓐᓇ, ᐃᓱᒪᓪᓗᑕᓗ ᓯᕗᓂᒃᓴᕗᑦ ᐱᐅᓂᐊᕋᓱᒋᓪᓗᑎᒍᑦ.” 
ᑮᓇᐅᔭᓕᐅᕋᓱᒃᐸᒃᑐᓄᑦ ᑐᓴᐅᒪᖁᔨᔪᖅ ᑮᓇᐅᔭᓕᐅᕋᓱᒃᐸᓪᓕᐊᔪᓂ 
ᐃᓱᒪᒋᔭᖓᓂ: “ᓇᖕᒥᓂᖅ ᐱᓕᕆᐊᖃᕋᓱᓕᖅᖢᓂ ᐊᒃᓱᕈᕐᓇᖅᑐᐊᓗᒃ, 
ᓱᒃᑲᐃᖢᓂᓗ. ᑕᒪᓐᓇ ᑲᔪᓯᑎᑐᐃᓐᓇᕐᓗᒍ, ᐃᓚᖏᑦ ᓈᒻᒪᙱᓕᐅᕈᑎ 
ᐊᑐᑐᐃᓐᓇᕐᓗᓂ, ᐅᑕᕿᑦᑎᐊᕈᓐᓇᕐᓗᑎ. ᐃᓕᖕᓂ ᐱᓕᕆᑏᓐᓇᕋᓱᒡᓗᑎ, 
ᑭᓯᐊᓂᓕ ᐊᒃᓱᓗᐊᕌᓘᙱᑦᑐᖅ ᓄᖅᑲᑎᓕᑐᐃᓐᓇᕆᐊᖃᕋᕕᑦ.”

ᐅᕙᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᒥ (BBDC), ᐱᒃᑯᒋᔭᖃᕐᑐᒍᑦ ᐃᑲᔪᖅᑐᐃᕙᖕᓂᕐᒥ 
ᐃᓄᖕᓂ ᑮᓇᐅᔭᓕᐅᕋᓱᒃᐸᒃᑐᓂᒃ ᐆᑐᓇᖅ ᑎᐊᑦ ᐃᕐᓂᖅᑎᑐᑦ – 
ᐱᓇᓱᒍᒪᕙᒃᑐᑦ ᓇᖕᒥᓂᖅ ᐱᓕᕆᐊᖏᓐᓂ ᐱᕈᖅᑎᑦᑎᕙᓪᓕᐊᔪᑦ 
ᐃᓕᖅᑯᓯᖏᓐᓂ ᑐᙵᕕᖃᖅᖢᑎᒃ, ᐃᓱᒪᒋᔭᖃᑦᑎᐊᕐᓂᕐᒥ, ᐊᒻᒪᓗ 
ᐃᓱᒪᒋᔭᖃᑦᑎᐊᓪᓚᕆᖕᓂᕐᒥ ᓄᓇᕗᒥᑦ ᓄᓇᓂ ᐃᓄᖕᓂᓪᓗ.

ᑲᐃᑦᓕᓐ ᓇᑦᓱ, ᐃᖃᓗᖕᓂ ᓄᓇᓕᒃ, ᐃᓕᓐᓂᐊᕐᑐᖅ ᑎᑎᕋᕐᕕᒃᒥ 
ᐊᐅᓚᑦᑎᔨᐅᓂᕐᒥ ᓄᓇᕗᑦ ᓯᓚᑦᑐᖅᓴᕐᕕᒃᒥ. ᐱᓇᓱᒻᒪᕆᖕᓂᖓ 
ᐊᔪᕈᓐᓃᖅᓴᕐᓂᕐᒥ ᐊᐅᓚᑦᑎᓂᕐᒥ ᓴᖅᑭᑎᑦᑎᓯᒪᔪᖅ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) 
ᐱᓇᓱᒃᑕᖏᓐᓂ ᐃᓅᓱᒃᑐᓂ ᐃᑲᔪᖅᑐᐃᓂᕐᒥ ᐸᕐᓇᒃᐸᓪᓕᐊᑎᓪᓗᒋᑦ 
ᐃᖅᑲᓇᐃᔮᕆᔪᒪᔭᖏᓐᓄᑦ ᓇᖕᒥᓂᖅ ᐱᓕᕆᐊᖃᕐᓂᕐᒥ ᐊᒻᒪ 
ᓂᐅᕕᑲᑕᒍᓐᓇᕐᓂᕐᒥᒃ ᐊᒻᒪ ᓂᐅᕐᕈᑎᖃᑲᑕᖕᓂᕐᒥ.

ᐅᓕᕕᐊ ᐊᕕᐅᒐᓈ ᐃᓕᓐᓂᐊᖃᑕᐅᔪᖅ ᓇᖕᒥᓂᖅ ᐱᓕᕆᐊᒥ 
ᐊᐅᓚᑦᑎᓂᕐᒥ ᐅᕙᓂ ᐋᑳᓐᑯᐃᓐ ᓯᓚᑦᑐᖅᓴᕐᕕᒃᒥ. ᐱᓕᕆᔪᒪᓂᖓ ᐊᒻᒪ 
ᐱᓇᓱᒻᒪᕆᖕᓂ ᒪᓕᒃᓯᒪᔪᖅ ᐱᓇᓱᐊᒐᑦᑎᓐᓂ ᐱᕈᖅᐸᓪᓕᐊᑎᑦᑎᓂᕐᒥ 
ᓇᖕᒥᓂᖅ ᐱᓕᕆᐊᒥ ᐊᒻᒪ ᓂᐅᕐᕈᑎᖃᑲᑕᖕᓂᕐᒥ ᐊᒻᒪ 
ᓂᐅᕕᑲᑕᖃᑦᑕᕐᓂᕐᒥ ᓄᓇᕗᒥᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᓕᓐᓂᐊᕆᐊᒃᑲᓐᓂᕈᓯᐊᑦ

ᐃᑲᔪᕐᓗᒋᑦ ᑭᖑᕚᖑᔪᑦ 
ᖃᐃᕙᓪᓕᐊᔪᑦ
ᐱᒋᐊᖅᑕᐅᓯᒪᓂᑰᓪᓗᓂ 2018-ᒥ, ᐅᓇ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯ (BBDC) 
ᐃᓕᓐᓂᐊᕈᑎᓄᑦ ᐃᑲᔫᑎᒃᓴᓂ ᑐᓐᓂᖅᑯᓯᐊᓕᕆᓂᖓ ᓴᖅᑭᑎᑦᑎᓯᒪᔪᖅ ᐱᓇᓱᒻᒪᕆᖕᓂᑦᑎᓐᓂ ᐃᓅᓱᒃᑐᓂ 
ᐃᓕᓐᓂᐊᒃᑲᓐᓂᖅᑎᑦᑎᓇᓱᒃᖢᑕ ᐱᓗᐊᖅᑐᒥ ᓇᖕᒥᓂᖅ ᐱᓕᕆᐊᖃᕐᓂᕐᒥ ᐊᒻᒪ ᓂᐅᕕᕈᓐᓇᕐᓂᕐᒥ ᐊᒻᒪ ᓂᐅᕐᕈᑎᖃᕈᓐᓇᕐᓂᕐᒥᒃ. 
ᑕᐃᒪᙵᑦ ᐱᒋᐊᖅᑕᐅᓚᐅᕐᓯᒪᖕᒪᑦ, ᐃᓕᓐᓂᐊᕈᑎᓄᑦ ᐃᑲᔫᑎᒃᓴᖅ ᐃᑲᔪᖅᑐᐃᓯᒪᕗᖅ ᐃᓕᓐᓂᐊᖅᑐᓂᒃ ᖁᓕᓂ 
ᐃᓕᓐᓂᐊᖅᓯᒪᔭᖏᓐᓂ ᐱᒋᐊᒃᑲᓐᓂᕈᑎᓂ ᒪᐅᓇ ᐊᔾᔨᒌᙱᑦᑑᑎᓂ ᓇᖕᒥᓂᖅ ᐱᓕᕆᐊᓅᖓᔪᓂᒃ.

2024-ᒥ, ᐱᒃᑯᓕᓯᒪᔪᒍᑦ ᒪᕐᕈᖕᓂ ᐃᓕᓐᓂᐊᖅᓯᒪᔫᓂ ᑐᓂᔭᐅᓂᑯᖕᓂ $1,000 ᐅᑯᓇᖓᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓕᓐᓂᐊᒃᑲᓐᓂᕈᑎᒃᓴᓄᑦ ᐃᑲᔫᑎᓂ:

ᖁᕕᐊᓲᑎᒻᒪᕆᒃᐸᕗᑦ ᑕᒪᕐᒥ ᐃᓕᓐᓂᐊᕈᑎᖏᓐᓄᑦ ᐃᑲᔫᑎᑖᕐᓯᒪᔫᒃ ᐊᒻᒪᓗ ᑲᔪᓰᓐᓇᖁᓇᔭᕐᑐᑦ ᐊᓂᒍᐃᕙᓪᓕᐊᓗᑎᒃ 
ᐃᓕᓐᓂᐊᕈᑎᒋᔭᖏᓐᓂ. ᐃᓱᒪᔪᒍᑦ ᐃᓕᓐᓂᐊᕈᑎᒋᔭᖓ ᐱᕚᓪᓕᐊᔾᔪᑎᒋᓗᕈᓐᓇᕐᓂᖓᓂ ᑭᓯᐊᓂᓕᑦᑕᐅᖅ ᓄᓇᖏᓐᓂ 
ᐃᑲᔪᕈᓐᓇᕋᔭᖅᖢᑎᒃ ᐊᑑᑎᖃᖅᑐᒃᑯᑦ.

ᐃᓚᒋᔭᐅᓂᕐᒧᑦ ᑲᑐᔾᔨᖃᑎᒌᑦ
ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ

ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ (NCFA) ᐃᓗᓕᖃᖅᑐᑦ ᐱᖓᓱᓂᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᓂᑦ, ᐊᑐᓂ ᐱᔨᔅᓯᖅᖢᑎᒃ 
ᐊᔾᔨᒌᖏᑦᑐᓂ ᐊᕕᒃᑐᖅᓯᒪᔪᓂ ᓄᓇᕗᑦ ᐃᓗᐊᓂ:

•	 ᕿᑭᕐᒥᐅᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ ᐃᖃᓗᑦᑑᑦᑎᐊᕐᒥ
•	 	ᑭᕙᓪᓕᖅ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᑲᖏᖦᖠᓂᕐᒥ
•	 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᐃᖃᓗᓐᓂ

ᑖᓐᓇ ᓄᓇᕗᑦ ᐃᓗᐊᓂ ᑲᑐᔾᔨᖃᑎᒌᒃ ᐃᑲᔪᖅᓱᐃᔪᖅ ᐱᓕᕆᖃᑎᒌᒃᑐᓂ ᐃᑲᔪᕐᓂᕐᒥ, ᐱᐅᓂᖅᐹᓂ ᐱᓕᕆᔾᔪᓯᒥ ᑐᓴᐅᒪᖃᑎᒌᒃᖢᓂ, ᐊᒻᒪᓗ ᐊᑕᐅᓯᐅᔪᒥ 
ᑭᒡᒐᖅᑐᐃᓪᓗᓂ ᑕᒪᐃᓐᓂ ᓄᓇᕘᒥ ᐊᒻᒪᓗ ᑲᓇᑕᓕᒫᒥ. ᑲᑐᔾᔨᖃᑎᒌᖑᔪᑦ ᐃᑲᔪᕐᓱᐃᕙᑦᑐᑦ ᐊᑐᓂ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᐊᐅᓚᑦᑎᓪᓗᓂ ᐱᓕᕆᖃᑎᒌᒃᑐᓂ ᐱᓕᕆᐊᖑᔪᓂ ᓲᕐᓗ ᐅᖃᐅᔾᔪᖅᓱᐃᓂᕐᒥ ᐊᒻᒪᓗ ᐃᓕᓴᐃᔨᖃᖅᑎᑦᑎᓂᕐᒥ ᐱᓕᕆᐊᖑᔪᒥ ᐊᒻᒪᓗ ᓄᕙᒡᔪᐊᕐᓇᖅ 
ᑐᐊᕕᕐᓇᖅᑐᒥ ᐊᑐᖅᑐᐊᕈᑎ ᐱᓕᕆᐊᖑᔪᒥ. 

ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC)

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ 
267-ᓄᑦ ᑮᓇᐅᔭᓕᐅᖅᑎᐅᒐᑎᒃ ᐊᓪᓚᕝᕕᖃᖅᐸᑦᑐᓄᑦ ᑲᓇᑕᒥ ᓇᒥᑐᐃᓐᓇᖅ ᒥᑭᔫᑎᓂᑦ ᓇᖕᒥᓂᕆᔭᐅᔪᓂᑦ ᐱᔨᑦᓯᕋᐅᑎᖃᖅᐸᑦᑐᑎᒃ ᑭᒃᑯᑐᐃᓐᓇᕐᓂᑦ 
ᓄᓇᓕᐅᔪᓂᑦ ᐃᓄᑭᑦᑐᓂ ᐊᒻᒪ ᐊᖅᑯᑎᖃᑦᑎᐊᖏᑦᑐᓂ ᓄᓇᓕᓐᓂ. ᐊᑐᓂ ᐊᓪᓚᕕᓐᓂ ᐊᑐᐃᓐᓇᖃᖅᐸᒃᑐᑦ ᒥᑭᑦᑐᓄᑦ ᓇᖕᒥᓂᒃᓴᓄᑦ ᐊᑐᖅᑐᐊᒐᒃᓴᓂᑦ, 
ᐱᓕᕆᔾᔪᑎᒃᓴᓂᑦ, ᐱᓕᒻᒪᒃᓴᐅᑎᓂᑦ, ᐊᒻᒪᓗ ᖃᓄᐃᓕᐅᕈᑎᒃᓴᓂᑦ ᑕᐃᒃᑯᓄᖓ ᐱᒋᐊᖅᑎᒃᓯᒍᒪᔪᓄᑦ, ᐊᖏᒡᓕᒋᐊᕆᔪᒪᔪᓄᑦ, ᓂᐅᕐᕈᑎᖃᕈᒪᔪᓄᑦ, ᐅᕝᕙᓘᓐᓃᑦ 
ᒪᑐᓯᕙᓪᓕᐊᔪᓄᑦ ᓇᖕᒥᓂᖁᑎᐅᔪᒥᑦ. ᓴᖅᑭᑕᐅᓪᓗᓂ 1985−ᒥ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᐊᖑᔪᖅ ᐊᑯᓂᐊᓂᖅᐹᖑᔪᖅ ᒐᕙᒪᒃᑯᓐᓂ−
ᐃᑲᔫᓯᐊᖅᑖᕈᑎ ᐱᓕᕆᐊᖑᔪᖅ, ᐱᓕᕆᖃᑎᖃᖅᖢᑎᒃ ᐊᕕᒃᑐᖅᓯᒪᓂᒃᑯᑦ ᐱᕙᓪᓕᐊᔪᓕᕆᔨᓂᒃ, ᑎᐅᕆᑑᕆᓄᑦ ᒐᕙᒪᒃᑯᓐᓂᒃ ᐊᒻᒪᓗ ᐋᔩᖃᑦᑕᖅᖢᑎᒃ 
ᐃᑲᔫᑎᒃᓴᓕᕆᓂᒃᑯᑦ ᐃᓄᑭᑦᑐᓃᑦᑐᓄᑦ ᑲᓇᑕᒥ ᓇᖕᒥᓂᖅ ᐱᓕᕆᐊᓄᑦ ᑲᓇᑕᓕᒫᒥ.

ᑕᐃᒪᙵᓂ ᒪᐃ 2020−ᒥ, ᐊᕕᒃᑐᖅᓯᒪᔪᓄᑦ ᐃᑲᔫᑎᓂ ᐊᒻᒪᓗ ᐅᑎᖅᑎᑕᐅᔪᑦ ᑮᓇᐅᔭᒃᓴᓂ, ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ 
ᑲᓇᑕᒥ ᐋᔩᖃᑎᖃᓚᐅᖅᑐᖅ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ, ᐱᒻᒪᕆᐅᔪᒥ ᐃᑲᔫᓯᐊᖅᑎᑦᑎᓪᓗᑎᒃ ᓇᖕᒥᓂᐅᔪᓂ ᓄᕙᒡᔪᐊᕐᓇᖅ-19−ᒧ ᐊᒃᑐᖅᑕᐅᔪᓂ 
ᐊᑭᑦᑐᖅᐸᓪᓕᐊᔪᑦ−ᐱᑕᖃᖏᑦᑐᑎᒍ ᐊᑐᖅᑐᐊᕐᓂᒃᑯᑦ ᐊᒻᒪᓗ ᐃᑲᔫᓯᐊᖅᑐᓄᑦ ᑐᓂᐅᖅᑲᖅᑕᐅᓪᓗᑎᒃ ᓄᓇᓕᖕᓂ ᓯᕗᓂᒃᓴᖏᓐᓂ ᐊᒡᓚᒡᕕᖓᓂ ᑲᓇᑕᓕᒫᒥ.

ᑐᑭᓯᒋᐊᒃᑲᓐᓂᕈᒪᒍᕕ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ ᒥᒃᓵᓄᑦ, ᐅᐸᒍᒃ  https://communityfuturescanada.ca

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA)

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) ᐃᓚᒋᔭᐅᔪᖅ ᑕᓪᓕᒪᓄ 
ᓄᓇᖃᖅᑳᖅᑐᓂᒃ ᑮᓇᐅᔭᓕᕆᔨᐅᔪᓂᒃ (IFI) ᓄᓇᕗᒥᑦ ᐊᒻᒪ ᐃᓚᒋᔭᐅᓪᓗᑎ ᐱᓕᕆᖃᑎᒌᒃᑐᓂ 52-ᓂ ᑲᓇᑕᒥ. 
ᐊᑐᓂ ᓄᓇᖃᖅᑳᖅᑐᓂᒃ ᑮᓇᐅᔭᓕᕆᔨᐅᔪᓂᒃ ᐱᔨᑦᑎᕋᐅᑎᖃᕐᑐᑦ ᐋᖅᑭᒃᓱᖅᓯᒪᔪᓂᒃ, ᐊᔾᔨᒌᙱᑦᑐᓂ 
ᐃᑲᔫᑎᖃᕈᑎᒃᓴᓂ, ᐊᒻᒪ ᐱᔨᑦᑎᕋᖅᑕᐅᔪᑦ ᐃᑲᔪᖅᑕᐅᔾᔪᑎᖏᓐᓂᑦ ᒪᑯᓄᖓ ᐊᓪᓚᓄᑦ, ᐃᓄᖕᓄᑦ, ᐊᒻᒪ ᐊᓪᓚᖓᔪᓄᑦ ᑮᓇᐅᔭᓕᐅᕋᓱᒃᑎᓄᑦ ᐊᒻᒪ 
ᓄᓇᓕᖕᓂ ᓇᖕᒥᓂᕆᔭᐅᔪᓂ. ᓄᓇᖃᖅᑳᖅᑐᓂᒃ ᑮᓇᐅᔭᓕᕆᔨᐅᓗᓂ, ᐅᑯᐊ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (BBDC) 
ᐃᓚᒋᔭᐅᔪᖅ ᑲᓇᑕᒥ ᓄᓇᖃᖅᑳᖅᑐᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᓂᒃ (NACCA), ᐅᕙᓂ ᐱᓕᕆᖃᑎᖃᖅᖢᓂ ᐋᑐᕚᒥ ᐊᒻᒪ ᐊᓯᖏᓐᓂ 
ᑲᓇᑕᒥ ᒐᕙᒪᑐᖃᒃᑯᓐᓂ ᐃᑲᔫᑎᑖᕋᓱᖕᓂᕐᒥ ᓄᓇᖃᖅᑳᖅᑐᑦ ᓇᖕᒥᓂᖅ ᐱᓕᕆᐊᖏᓐᓄᑦ, ᑮᓇᐅᔭᖃᖅᑎᑦᑎᓂᒃᑯᑦ, ᐊᑐᓕᖅᑎᑦᑎᓂᒃᑯᑦ ᐊᒻᒪ 
ᑮᓇᐅᔭᓕᐅᕈᑎᖃᕋᓱᖕᓂᒃᑯᑦ.

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA) ᐱᑎᑦᑎᕙᒃᑐᖅ ᐱᒻᒪᕆᐅᔪᒥ ᑐᓴᐅᒪᖃᑎᒌᖕᓂᕐᒧ ᐱᕕᒃᓴᒥ ᐊᒻᒪᓗ 
ᐱᖃᑕᐅᔪᓐᓇᕐᓂᕐᒥ ᐱᔨᔅᓯᖅᑕᐅᔪᓄᑦ−ᑐᕌᖓᔪᓄᑦ ᑮᓇᐅᔭᒃᓴᓂ ᐱᓕᕆᐊᖑᔪᓂ. 2025−ᒥ, ᑖᒃᑯᐊ ᐱᓕᕆᐊᖑᔪᑦ ᐃᓚᖃᓚᐅᖅᑐᑦ::

•	 ᐱᓕᒻᒪᒃᓴᕐᓂᕐᒧᑦ ᑮᓇᐅᔭᒃᓴᐃᑦ: ᐅᓄᕐᓂᖏᑦ ᓄᓇᖃᖅᑳᖅᑐᓂᒃ ᑮᓇᐅᔭᓕᕆᔨᐅᔪᓂ (IFI) ᐱᓕᕆᐊᒃᓴᐅᔪᓐᓇᖅᑐᓂ
•	 ᓄᓇᖃᖅᑳᑐᓄᑦ ᐱᕙᓪᓕᐊᓂᕐᒧᑦ ᑲᑎᒪᖃᑎᒌᖕᓂᖅ
•	 ᓄᓇᖃᖅᑳᖅᑐᑦ ᐊᕐᓇᐃᑦ ᓇᖕᒥᓂᖃᕐᓂᖏᑦ ᐱᒋᐊᖅᑕᐅᔪᖅ: ᐱᓕᒻᒪᒃᓴᓂᕐᒧᖅ ᐊᒻᒪᓗ ᐊᑐᕈᓐᓇᕐᓂᕐᒥ ᒥᑭᑦᑐᓂ−ᐊᑐᖅᑐᐊᕐᓂᕐᒧᑦ ᑮᓇᐅᔭᒃᓴᓂ
•	 ᓄᓇᖃᖅᑳᖅᑐᑦ ᐱᕈᖅᐸᓪᓕᐊᓂᖓᓄᑦ ᑮᓇᐅᔭᒃᓴᐃᑦ: ᐊᑭᑐᔫᑎᓄᑦ ᐃᑲᔫᑎᒃᓴᓂ ᓇᖕᒥᓂᖃᖃᑕᐅᔪᓄᑦ ᐱᒋᐊᓕᓵᖅᑐᓄᑦ ᐅᕝᕙᓘᓐᓃᑦ 
ᐊᖏᒡᓕᕙᓪᓕᐊᔪᓄᑦ ᓇᖕᒥᓂᐅᔪᓄᑦ

ᑐᑭᓯᒋᐊᒃᑲᓐᓂᕈᒪᒍᕕ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA) ᒥᒃᓵᓄᑦ, ᐅᐸᒍᒃ https://nacca.ca

ᑲᑎᒪᔨᖏᑦ
ᑲᑎᓪᓗᒋᑦ ᑲᑎᒪᔨᐅᓯᒪᔪᑦ ᐅᑭᐅᓄᑦ 43−ᓄᑦ, ᑲᑎᒪᔨᕗᑦ ᑕᑯᑎᑦᑎᔪᑦ ᑕᐅᕗᖓᑐᖃᖅ−
ᐱᔪᒪᓂᖃᖅᑐᒥ ᐊᖏᖅᓯᒪᓂᕐᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᓐᓄᑦ (BBDC). ᐊᑑᑎᖃᖅᑐᒻᒪᕆᐅᔪᑦ ᖃᐅᔨᒪᓂᖏᑦ ᓇᖕᒥᓂᖃᕐᓂᒃᑯᑦ 
ᐃᑲᔪᖅᓱᐃᔾᔪᑎᓂᑦ, ᐊᐅᓚᑦᑎᔾᔪᑎᓂᑦ, ᐸᕐᓇᒍᑎᓂᑦ ᐸᕐᓇᖕᓂᕐᒥᑦ, ᐊᒻᒪᓗ ᐊᑐᐊᒐᓕᐅᕐᓂᕐᒥᑦ 
ᐱᕙᓪᓕᐊᑎᑦᑎᓂᕐᒥ ᐊᒃᓱᐊᓗᒃ ᐱᐅᓯᑎᑦᑎᔪᖅ ᑲᑐᔾᔨᖃᑎᒌᖁᑎᑦᑕ ᐃᖏᕐᕋᓂᕆᔭᖓᓂ ᐊᒻᒪᓗ 
ᐊᐅᓚᑦᑎᓂᕆᔭᖓᓂ.

ᐃᓚᒋᔭᐅᓗᑎᒃ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᒪᓕᑉᐸᑦᑐᑦ ᐳᖅᑐᓛᖏᓐᓂᑦ 
ᐱᔾᔪᓯᖏᓐᓂᑦ ᑲᑎᒪᔨᐅᓂᒃᑯᑦ ᐊᐅᓚᑦᑎᔾᔪᑎᓂᑦ. ᑕᒪᕐᒥ ᑲᑎᒪᔨᖁᑎᕗᑦ ᑲᑎᒪᔨᐅᔪᑦ 
ᐊᑭᓕᖅᓱᖅᑕᐅᓇᑎᒃ ᐊᒻᒪᓗ ᓂᕈᐊᖅᑕᐅᕙᒃᖢᑎᒃ ᐊᕐᕌᒍᑕᒫᕐᓯᐅᑎᓂ ᑲᑎᒪᑎᓪᓗᒋ, 
ᓇᓗᓇᐃᖅᓯᓪᓗᑎᒃ ᐊᔾᔨᒌᒃᑎᑦᑎᓂᕐᒥᑦ ᐊᒻᒪᓗ ᐃᓱᒪᖅᓱᕈᓐᓇᕐᓂᕐᒥ ᐱᓕᕆᓂᐅᔪᒥ. ᑲᔪᓯᔪᒥ 
ᐊᒻᒪᓗ ᐊᓯᔾᔨᖅᑕᖏᑦᑐᒥ ᐱᓕᕆᖁᓪᓗᒋ, ᑲᑎᒪᔨᐅᔪᑦ ᒪᓕᖃᑦᑕᖅᑐᑦ ᐊᕕᒃᑐᖅᓯᒪᔪᒥ 
ᑲᑎᒪᔨᐅᓂᕐᒥ ᐱᓕᕆᔾᔪᓯᒥ.

ᐊᑐᓂ ᐃᓚᒋᔭᐅᔪᖅ ᓇᒃᓴᖅᑐᑦ ᐊᖏᔪᒥᑦ ᖃᐅᔨᒪᓂᕐᒥᓂᒃ ᐊᒻᒪᓗ ᑐᑭᓯᐊᑦᑎᐊᖅᑐᒥ ᓄᓇᓕᖕᓂ 
ᓇᖕᒥᓂᖃᕐᓂᕐᒧᑦ ᐱᓕᖕᕆᕝᕕᐅᔪᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᓐᓂ (BBDC) ᐱᔪᓐᓇᖅᑎᑦᑎᓪᓗᑎᒃ ᐸᕐᓇᒍᑎᒃᑯᑦ ᐃᑲᔪᖅᓱᐃᓂᕐᒥ ᐊᒻᒪᓗ 
ᑐᓴᐅᒪᑦᑎᐊᖅᑐᒥ ᐃᓱᒪᓕᐅᕆᓂᕐᒥ. ᐊᖏᖅᓯᒪᓂᖏ ᑕᒪᐃᓐᓄᑦ ᑲᑐᔾᔨᖃᑎᒌᑦᑎᓄᑦ ᐊᒻᒪᓗ 
ᓄᓇᓕᑦᑎᓐᓄᑦ ᐱᒻᒪᕆᐅᔪᖅ ᓯᕗᒻᒧᒋᐊᖅᑎᑦᑎᓂᕐᒥ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ (BBDC) ᑐᕌᒐᒃᓴᖓᓂ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ (BBDC) 
ᓴᓇᔨᖏᑦ: ᐱᔨᔅᓯᕋᖅᑕᕗᑦ ᐃᑲᔪᖅᖢᒋᑦ 2025−ᒥ
ᖁᕕᐊᓱᒃᑐᒍᑦ ᑐᓴᖅᑎᑦᑎᔪᒪᓪᓗᑕ ᐱᔪᒪᓂᖃᖅᑐᓂ ᐃᓚᒌᖁᑎᑦᑎᓐᓂ, ᑕᕝᕙᓃᑦᑐᑦ ᐃᑲᔪᖅᖢᑎᒃ 
ᐱᔨᔅᓯᖅᑕᑦᑎᓐᓂ ᓇᖕᒥᓂᖃᕐᓂᕐᒧᑦ ᐱᔭᕆᐊᖃᖅᑕᖏᓐᓂ:

ᑭᐅᕈᓪ ᑐᑐ,  
ᑎᑎᕋᕐᕕᖕᒥ ᐊᐅᓚᑦᑎᔨ

ᒥᔅᓯ ᐊᐅᓪᓱᐊᑦ,  
ᑎᑎᕋᕐᕕᒃᒥᑦ ᐊᐅᓚᑦᑎᔨ/
ᐱᓕᕆᕝᕕᒃᒧᑦ ᑎᑎᕋᖅᑎ

ᕚᓗᕆ ᑯᒡᒪᓐᑯ,  
ᐊᐅᓚᑦᑎᔨ ᐊᖓᔪᖅᑳᖅ

ᓴᓇᔨᕗᑦ ᐊᖏᖅᓯᒪᔪᑦ ᐱᓕᕆᑦᑎᐊᖅᑐᒥᑦ ᐃᑲᔪᕐᓂᕐᒥ ᐊᒻᒪᓗ ᖃᐅᔨᒪᓪᓗᑎᒃ ᐱᔨᔅᓯᖅᑕᕈᑦ 
ᐊᑐᖅᑕᐅᔪᓐᓇᖅᑐᓂ ᐊᑐᕆᐊᖃᖅᑕᖏᓐᓂ ᐊᑐᐃᓐᓇᐅᓂᖏᓐᓂ ᓇᖕᒥᓂᖃᕐᓂᕐᒧᑦ ᐱᓕᕆᓇᓱᑦᑕᖏᑦ 
ᑲᔪᓯᑦᑎᐊᖁᓪᓗᒋ.

2025 ᑲᑎᒪᔩᑦ:

•	 ᐱᑦᓯᐅᓛᒃ ᓲ, 
ᐃᒃᓯᕙᐅᑕᖅ – ᐃᖃᓗᐃᑦ

•	 ᕗᕌᖕᒃ ᒪᐃ, ᐃᒃᓯᕙᐅᑕᐅᑉ 
ᑐᒡᓕᖓ – ᐃᒃᐱᐊᕐᔪᒃ

•	 ᒫᓂᑲ ᐃᐊᓪ-ᑲᓇᔪᖅ, 
ᑲᑎᒪᔨ – ᐃᖃᓗᐃᑦ

•	 ᓴᐃᕌ ᒪᓐᓂᐊᐱᒃ, ᑎᑎᕋᖅᑎ/
ᑮᓇᐅᔭᓕᕆᔨ – ᐃᖃᓗᐃᑦ

•	 ᔨᐊᕝ ᐸᐃᑕᓐ, 
ᑲᑎᒪᔨ – ᐸᖕᓂᖅᑑᖅ

•	 ᓵᓚᒪᓐ ᐊᓗᕈᑦ, 
ᑲᑎᒪᔨ – ᓴᓂᕋᔭᒃ

BC2-1104 B Ikaluktuutiak Dr.
ᐃᖃᓗᐃᑦ, ᓄᓇᕗᑦ  X0A 3H0

www.baffinbdc.ca

ᐅᖄᓚᐅᑎᖓ: (867) 979-1303
ᓱᒃᑲᔪᒃᑯᑦ: (867) 979-1508
ᐊᑭᖃᙱᑦᑐᖅ: 1-800-263-2232

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐱᓕᕆᖃᓗᐊᖅᐸᑦᑐᑦ ᐱᔭᕆᐊᑭᓪᓕᑎᕆᔪᒪᓪᓗᑎᒃ 
ᓯᕗᒧᐊᑉᐸᓪᓕᐊᒍᑎᖏᓐᓂᑦ ᐊᒻᒪ 
ᐊᖏᓪᓕᒋᐊᕈᒪᔪᓂᑦ ᓇᖕᒥᓂᖃᖅᑎᓂᑦ 
ᕿᑭᖅᑕᓂ ᓄᓇᓕᖏᓐᓂᑦ. ᓇᖕᒥᓂᓕᕆᓂᒃᑯᑦ 
ᐱᔨᑦᓯᕋᕐᓂᖅ, ᐊᑐᖅᑐᐊᑎᑦᓯᓂᖅ, ᐊᒻᒪ 
ᐅᖃᖃᑕᐅᔪᓐᓇᖅᑐᑎᒃ ᐱᓕᕆᔨᖏᑦ, 
ᐱᓕᕆᐊᖃᕈᒪᑐᐃᓐᓇᖅᑐᒍᑦ ᐱᓕᕆᐊᑦᓴᑎᓐᓂᑦ 
ᐃᑲᔪᕐᓱᐃᕙᓪᓗᑕ ᐱᕙᓪᓕᐊᓂᖏᓐᓂᑦ ᐊᒻᒪ 
ᐱᕈᖅᐸᓪᓕᐊᓂᖏᑦ ᑮᓇᐅᔭᓕᐅᕈᑎᐅᔪᑦ.


